
స్మార్ట్ సిటీ మిషన్​ 
గడువు పొడిగింపు
స్మార్ట్ సిటీ మిష‌న్ ను 2025 మార్చి వరకు పొడిగించేందుకు 
కేంద్రం ఆమోదం తెలిపింది. సీఎం రేవంత్ రెడ్డి విజ్ఞప్తి మేరకు 
కేంద్రం సానుకూలంగా స్పందించింది. దిల్లీ పర్యటనలో భాగంగా 
ఈ నెల 24న సీఎం రేవంత్ రెడ్డి కేంద్ర గృహ నిర్మాణ, పట్టణ వ్య-
వహారాల శాఖ మంత్రి మనోహల్లా ల్ ఖట్టర్ ను కలిసి స్మార్ట్ సిటీ 
మిషన్ కాల పరిమితిని వచ్చే ఏడాది జూన్ వరకు పొడిగించాలని 
విజ్ఞప్తి చేశారు. ముందుగా కేంద్ర ప్రభుత్వం నిర్ణయించిన గడువు 

ప్రకారం స్మార్ట్ సిటీ మిషన్ కాల పరిమితి ఈ నెలాఖరుతో ముగి -
యనుంది. రాష్ట్రంలో వరంగల్​, కరీంనగర్​ నగరాల్లో  స్మార్ట్ మిషన్ 
పనులు చేపట్టా రు. వరంగల్ లో ఇప్పటి వరకు 45 పనులు పూర్త -
య్యాయి. రూ.518 కోట్ల వ్యయంతో చేపట్టిన మరో 66 పనులు 
కొనసాగుతున్నాయి. కరీంనగర్ లో 25 పనులు పూర్తయ్యాయి. 
రూ. 287 కోట్లతో చేపట్టిన 22 పనులు కొనసాగుతున్నాయి. ఇదే 
విషయాన్ని ముఖ్యమంత్రి కేంద్రానికి తెలియజేశారు. స్ట్ మార్ట్ సిటీలో 
చేపట్టిన పనులు పూర్తి కానందున, ప్రజా ప్రయోజనారథ్ం ఈ పనులు 
పూర్తయ్యే వరకు మిషన్ గడువు పొడిగించాలని కేంద్ర ప్రభుత్వాన్ని 
సీఎం రేవంత్ రెడ్డి కోరారు. దీనిపై స్పందించిన కేంద్రం స్మార్ట్ సిటీ 
మిషన్ ను 2025 మార్చి 31 వరకు పొడిగిస్తూ శనివారం రాష్ట్రా -
లకు లేఖ రాసింది. ఇప్పటికే నిధులు కేటాయించి ఆమోదించిన 
పనులను కొనసాగించాలని, కొత్త పనుల మంజూరు ఉండవని ఈ 
లేఖలో స్పష్టం చేసింది. 

ఆలోపే మరికొంత మంది ఎమ్మెల్యేలు జంప్..?
ఇటీవలే జరిగిన సమావేశంలో పార్టీ 
ఎమ్మెల్యేలతో బీఆర్ఎస్ అధినేత కేసీఆర్
తెలంగాణాలో ఇటీవల జరిగిన లోక్‌సభ 
ఎన్నికల్లో  బీఆర్ఎస్ పార్టీ బోల్తా  పడిపోయిన 
సంగతి తెలిసిందే. ఇప్పటికే అధికారం 
కోల్పోయిన ఆ పార్టీకి లోక్ సభ ఫలితాలు... 
సరికొత్త  కష్టా లు తెచ్చిపెడుతున్నాయి. 
పలువురు ఎమ్మెల్యేలు పార్టీని వీడగా...
మరికొంత మంది అదే బాటలో నడిచేందుకు 
సిద్ధ మవుతున్నారు.

నిర్లక్ష్యం చేస్తే  
చర్యలు తప్పవు ..! 

8	'ధరణి' పెండింగ్ దరఖాస్తు లపై కీలక 
ఆదేశాలు

8	వారం రోజుల్లో  ‘ధరణి’ పెండింగ్ 
దరఖాస్తు లపై చర్యలు

సీసీఎల్ఏ నుంచి స్పష్టమైన ఆదేశాలు రావటంతో 
ధరణి పెండింగ్ దరఖాస్తులపై జిల్లా  కలెక్టర్లు  దృష్టిపెట్టా -
రు. నిర్లక్ష్యం వహించే అధికారులపై చర్యలు తప్పవని 

హెచ్చరిస్తున్నారు. పెండింగ్ ఉన్న ధరణి దరఖాస్తులను 
మరో వారం రోజుల్లో  క్లియర్ చేయాలని సంబంధిత 
అధికారులను కరీంనగర్ జిల్లా  కలెక్టర్ పమేలా 
సత్పతి ఆదేశించారు. దరఖాస్తులను పరిష్కరించడం-
లో నిర్లక్ష్యం వహించే అధికారులపై చర్యలు తప్పవని 
హెచ్చరించారు. క్షేత్రస్థాయి లో పెండింగ్ దరఖాస్తులపై 
ప్రత్యేక దృష్టిని సారించాలని సూచించారు. రెవెన్యూ 
అధికారుల పరిదిలో

మన్ కీ బాత్‌లో 
అరకు కాఫీ

మన్ కీ బాత్ ఎపిసోడ్‌లో ప్రసంగించిన 
ప్రధాని నరేంద్ర మోదీ పలు కీలక 

విషయాలు మాట్లా డారు. ఎన్డీయేను 
తిరిగి అధికారంలోకి తెచ్చినందుకు 

కృతజ్ఞ తలు తెలిపారు. ఆంధ్రప్రదేశ్‌కు 
సంబంధించిన ఓ విషయంపై 

ప్రత్యేకంగా ప్రస్తా వించారు.

ఇక సెలవు.. 
ముగిసిన డీఎస్‌ అంత్యక్రియలు

- జయభేరి, నిజామాబాద్‌: 
ఉమ్మడి ఆంధ్రప్రదేశ్ పీసీసీ చీఫ్, కాంగ్రెస్ సీనియర్ నేత 
మాజీ మంత్రి ధర్మపురి శ్రీనివాస్ అంత్యక్రియలు ప్రభుత్వ 
లాంఛనాలతో ముగిశాయి. నిజామాబాద్‌లోని ఆయన స్వ -
గృహంలో సందర్శనారథ్ం పార్థీవ దేహాన్ని ఉంచారు. ప్రము-
ఖులు నాయలు భౌతిక కాయాన్ని సందర్శించి నివాళులు 
అర్పించారు. సీఎం రేవంత్ రెడ్డి నిజామాబాద్‌లో డీఎస్ 
ఇంటికి వెళ్లి భౌతికకాయానికి నివాళులర్పించి, కుటుంబ 
సభ్యులు సంజయ్ అరవింద్‌లను పరామర్శించారు. 
రేవంత్‌తో పాటు మంత్రి పొంగులేటి శ్రీనివాసరెడ్డి కూడా 
ఉన్నారు. తెలంగాణ రాష్ట్ర ఏర్పాటులో డీఎస్ కీలక భూమిక 
పోషించారని రేవంత్ రెడ్డి గుర్తు చేశారు. ఆయన ప్రత్యేక 

చొరవతోనే 2004లో సోనియా తెలంగాణ ఏర్పాటు ఆమో-
దించారని అన్నారు. కాంగ్రెస్ అధినేత్రి సోనియాగాంధీతో 
డీఎస్‌కు మంచి అనుబంధం ఉందని, బడుగు, బలహీన 
వర్గా ల నేతలను ప్రోత్సాహించారని ప్రశంసించారు. 
డీఎస్ భౌతికకాయం మీద కాంగ్రెస్ జెండా ఉండాలన్నది 
ఆయన చివరి కోరిక అని రేవంత్‌రెడ్డి తెలిపారు. ఆయన 
కుటుంబానికి ప్రభుత్వం ఎల్లప్పుడూ అండగా ఉంటుందని 
హామీ ఇచ్చారు. అనంతరం అంతియ యాత్ర మొదలు 
కాగా, పలువురు కాంగ్రెస్ నేతలు, చిన్న కుమారుడు ధర్మ -
పురి అరవింద్ తండ్రి పాడెను మోశారు. బోధన్ ఎమ్మెల్యే 
సుదర్శన్ రెడ్డి సీనియర్ నేతలు కార్యకర్తలు అభిమానులు 
అంత్యక్రియల్లో  పాల్గొ న్నారు.

కవిత బెయిల్‌ 
పిటిషన్లపై నేడు తీర్పు

- జయభేరి, న్యూఢిల్లీ, జూన్‌ 30: 

ఢిల్లీ మద్యం కుంభకోణం కేసులో అరెస్టయిన బీఆర్‌ఎస్‌ ఎమ్మెల్సీ 
కవిత బెయిల్‌ పిటిషన్లపై సోమవారం (జూలై 1) ఢిల్లీ హైకోర్టు  
తీర్పు వెలువరించే అవకాశముంది. అన్ని పక్షాల వాదనల 
తర్వాత మే 28న కవిత 2 బెయిల్‌ పిటిషన్లపై తీర్పు రిజర్వు 
చేసిన జస్టిస్‌ స్వర్ణకాంతశర్మ.. సోమవారం మధ్యాహ్నం 2.30 
గంటలకు తీర్పు ప్రకటించనున్నారు. సీబీఐ అవినీతి కేసుతో 
పాటు ఈడీ మనీ లాండరింగ్‌ కేసులో కవిత బెయిల్‌ దరఖాస్తు -
లను కొట్టివేస్తూ మే 6న ట్రయల్‌ కోర్టు  ఇచ్చిన ఉత్తర్వులను ఆమె 
సవాల్‌ చేశారు. ఈ కేసులోని 50మంది నిందితుల్లో  కవిత ఒక్కరే 
మహిళని.. దీన్ని పరిగణనలోకి తీసుకొని బెయిల్‌ ఇవ్వాలని 
కవిత తరఫు న్యాయవాది కోర్టు ను కోరారు. అయితే ఈ వాదనను 
సీబీఐ, ఈడీ వ్యతిరేకించాయి.

సంక్షో భం సంక్షో భం 
అంచున అంచున 
బీఆర్ఎస్..! బీఆర్ఎస్..! 

ప్రధాన మంత్రి నరేంద్ర మోదీ మన్ కీ బాత్ కార్యక్రమంలో 
ముఖ్యమైన విషయాలు గురించి మాట్లా డారు. ఎన్డీయే అధికా -
రంలోకి రావడంపై ప్రజలకు కృతజ్ఞతలు తెలిపారు. రాబోయే 
పారిస్ ఒలింపిక్స్ గురించి కూడా ప్రధాని మోదీ మాట్లా డారు. 
మెగా ఈవెంట్లో  పాల్గొ నే అథ్లెట్లు , క్రీడాకారులకు మద్దతు 
ఇవ్వాలని, ఉత్సాహపరచాలని ప్రజలను కోరారు. వారిని ప్రే-
రేపించడానికి సోషల్ మీడియాలో '#cheer4Bharat' ను 
ఉపయోగించాలని కోరారు.
ఫిబ్రవరి 25న జరిగిన చివరి ఎపిసోడ్ నుంచి కమ్యూనికేషన్ 
మిస్సయ్యాను. ఎన్నికల ప్రక్రియ కారణంగా కమ్యూనికేషన్ 
ఆగిపోయింది. ఫిబ్రవరి నుంచి మనమంతా ఎదురు చూస్తు -
న్న రోజు నేడు వచ్చింది. మన్ కీ బాత్ ద్వారా నేను మరోసారి 
నా కుటుంబ సభ్యుల మధ్య ఉన్నాను. 

తెలంగాణ రాజకీయాలు ఆసక్తికరంగా 
సాగుతున్నాయి. మొన్నటి అసెంబ్లీ ఎన్నికల 
వరకు తిరుగులేని శక్తిగా చక్రం తిప్పిన 
బీఆర్ఎస్... ఓటమి తర్వాత పరిస్థితులు 
మారిపోతున్నాయి. పార్టీ తరపున గెలిచిన 
ఎమ్మెల్యేలు పార్టీని వీడుతున్నారు. దీంతో 
బీఆర్ఎస్ పార్టీలో సంక్షోభం నెలకొనే పరి-
స్థితులు ఉన్నాయి. గడిచిన వారం రోజుల్లో  
ముగ్గు రు BRS శాసనసభ్యులు పార్టీని వీడి 
కాంగ్రెస్‌లోకి ఫిరాయించారు. తాజాగా 
శుక్రవారం చేవెళ్ల అసెంబ్లీ నియోజకవర్గం 
నుంచి గెలిచిన కాలె యాదయ్య హస్తం 
కండువా కప్పుకున్న సంగతి తెలిసిందే.
జూన్ 21వ తేదీన బాన్సువాడకు చెందిన 
రాష్ట్ర అసెంబ్లీ మాజీ స్పీకర్ పోచారం 
శ్రీనివాస్ రెడ్డి కాంగ్రెస్‌లో చేరారు. ఆ రెండు 

రోజులకే జగిత్యాల నుంచి గెలిచిన డాక్టర్ 
ఎం. సంజయ్ కుమార్ కూడా బీఆర్ఎస్ 
పార్టీని వీడి హస్తం గూటికి చేరారు. దీంతో 
కేవలం వారం రోజుల వ్యవధిలోనే ముగ్గు రు 
ఎమ్మెల్యేలు బీఆర్ఎస్ పార్టీని వీడారు. గత 
నవంబర్ 2023లో జరిగిన అసెంబ్లీ ఎన్నిక-
ల్లో  బీఆర్ఎస్ ఓటమిపాలైంది. కేవలం 39 
స్థానాల్లో   మాత్రమే గెలిచింది. ఇక ఇటీవలే 
జరిగిన లోక్ సభ ఎన్నికల్లో  పూర్తిగా తేలి-
పోయింది. ఒక్క సీటు కూడా గెలుచుకోలేక -
పోయింది. అసెంబ్లీ ఎన్నికల్లో  పార్టీ ఓటమి 
తర్వాత... ముగ్గు రు BRS ఎమ్మెల్యేలు 
కాంగ్రెస్ లో చేరారు. వీరిలో ఖైరతాబాద్ 
నుంచి గెలిచిన దానం నాగేందర్, స్టేషన్ 
ఘన్పూర్ నుండి కడియం శ్రీహరి, భద్రాచ -
లం నుంచి గెలిచిన తెల్లం వెంకట్ రావు

మర్మస్థా నం కాదురా అది 
నీ జన్మస్థా నం...

...మిగతాది 2 లో

...మిగతాది 2 లో

	  మొదటిపేజీ తరువాయి

సంక్షోభం అంచున బీఆర్ఎస్..!
 ఉన్నారు. తాజా ఫిరాయింపులతో కలిపి మొత్తం ఆరుగురు బీఆర్‌ఎస్ ఎమ్మెల్యే -
లు... కాంగ్రెస్ పార్టీలో చేరారు. జూలై రెండో వారంలో బడ్జెట్ సమావేశాలకు ప్ర-
భుత్వం సిద్ధమవుతున్నట్లు  తెలుస్తోంది. ఆ లోపే మరో ఎనిమిది మంది బీఆర్ఎస్ 
ఎమ్మెల్యేలు కాంగ్రెస్ లో చేరే అవకాశం ఉందని ఆ పార్టీకి చెందిన ఓ సీనియర్ 
నేత చెప్పారు. పటాన్ చెరు నియోజకవర్గం నుంచి గెలిచిన గూడెం మహిపాల్ 
రెడ్డి హస్తం పార్టీ పెద్దలతో సంప్రదింపులు చేస్తున్నట్లు  సదరు సీనియర్ నేత 
తెలిపారు. గత మూడు రోజులుగా ఆయన ఢిల్లీలోనే ఉన్నారని... చర్చలు కొన-
సాగుతున్నాయని పేర్కొన్నారు. అయితే ఆయన చేరికకు సంబంధించి ఇంకా 
గ్రీన్ సిగ్నల్ రాలేదని చెప్పుకొచ్చారు. ఆరుగురు బీఆర్ఎస్ ఎమ్మెల్యేల ఫిరాయిం-
పుతో తెలంగాణ అసెంబ్లీలో అధికార కాంగ్రెస్ బలం 71కి చేరుకుంది. అసెంబ్లీ 
ఎన్నికల్లో  64 మంది ఎమ్మెల్యేలను గెలుచుకున్న ఆ పార్టీ... కంటోన్మెంట్ ఉప 
ఎన్నికల్లో  కూడా గెలిచింది. “రాబోయే నాలుగున్నరేళ్లలో ప్రభుత్వానికి ఎలాంటి 
ముప్పు వాటిల్లో ద్దని కాంగ్రెస్ భావిస్తోంది. ప్రభుత్వాన్ని సుస్థిరం చేసుకునేందుకు 
వీలైనంత ఎక్కువ మంది ఎమ్మెల్యేలను ఆకర్షించటమే లక్ష్యంగా పెట్టుకుం ది. 
ఫిరాయింపుల నిరోధక చట్టంలోని నిబంధనలను వర్తించకుండా ఉండాలంటే... 
కనీసం 26 మంది బీఆర్‌ఎస్ ఎమ్మెల్యేలను తీసుకోవాల్సి ఉంటుంది” అని 
రాజకీయ విశ్లేషకుడు మహ్మద్ జకీర్ అభిప్రాయపడ్డా రు. బీఆర్‌ఎస్‌ ఎమ్మెల్యేలను 
కాంగ్రెస్‌లోకి చేర్చుకోవడాన్ని ముఖ్యమంత్రి రేవంత్‌రెడ్డి గట్టిగా సమర్థించుకుం -
టున్నారు. 'ఆరు నెలల్లో  మా ప్రభుత్వాన్ని కూల్చివేస్తానని బీఆర్‌ఎస్‌ అధ్యక్షుడు 
కేసీఆర్ చెప్పారు. భారతీయ జనతా పార్టీ నాయకులు మా పార్టీ ఎంతో కాలం 
నిలవదని అంటున్నారు. మేం ఎందుకు మౌనంగా ఉండాలి? మా ప్రభుత్వాన్ని 
కాపాడుకోవడానికి జాగ్రత్తలు తీసుకోవాలి కదా' అని గురువారం న్యూ ఢిల్లీలో 
మాట్లా డుతూ సమాధానమిచ్చారు. గత వారం ఇద్దరు బీఆర్‌ఎస్ ఎమ్మెల్యేలు 
కాంగ్రెస్‌లోకి ఫిరాయించిన వెంటనే… కేసీఆర్ ఎర్రవెల్లిలోని తన ఫామ్‌హౌ -
స్‌లో మిగిలిన ఎమ్మెల్యేలతో సమావేశం నిర్వహించారు. భవిష్యత్తుపై భరోసా 
ఇస్తూ పార్టీలోనే ఉండాలని కోరారు. పోయినవాళ్ల గురించి పట్టించుకోవాల్సిన 
అవసరం లేదన్నారు. “ఈ ఫిరాయింపులతో కలవరపడాల్సిన అవసరం లేదు. 
నిరుత్సాహపడాల్సిన అవసరం లేదు. ఇలాంటి నాయకులపై ఆందోళన విరమి-
ద్ద ాం. ఈ ఫిరాయింపుదారుల స్థా నంలో మంచి నాయకులను తయారు చేసే 
సత్తా పార్టీకి ఉంది. తెలంగాణ ప్రజల ఆకాంక్షలను నెరవేర్చే సత్తా బీఆర్‌ఎస్‌కు 
మాత్రమే ఉంది" అని కేసీఆర్ చెప్పుకొచ్చారు. ఓవైపు కేసీఆర్ తో సమావేశాలు 
నిర్వహిస్తూనే... మరోవైపు పార్టీ ఎమ్మెల్యేలు కాంగ్రెస్ లో చేరిపోతున్నారు. ఇప్పటి-
కే ఆరుగురు ఎమ్మెల్యేలు పార్టీ మారగా... మరికొంతమంది కూడా అదే బాటలో 
వెళ్లేందుకు రంగం సిద్ధం చేసుకున్నట్లు  తెలుస్తోంది.

మన్ కీ బాత్‌లో అరకు కాఫీ
ఎన్నికల ఫలితాల తర్వాత మళ్లీ మిమ్మల్ని కలుస్తానని ఫిబ్రవరిలోనే చెప్పాను. 
ఎన్డీయేను వరుసగా మూడోసారి ఎన్నుకున్న ఓటర్లకు కృతజ్ఞతలు. రాజ్యాంగం, 
దేశ ప్రజాస్వామ్య వ్యవస్థపై అచంచల విశ్వాసాన్ని పునరుద్ఘా టించినందుకు ఈ 
రోజు దేశ ప్రజలకు కృతజ్ఞతలు తెలుపుతున్నాను. 2024 లోక్ సభ ఎన్నికలు 
ప్రపంచంలోనే అతి పెద్ద ఎన్నికలు. 65 కోట్ల మంది ఓటు హక్కు వినియోగిం-
చుకున్న ప్రపంచంలో ఏ దేశంలోనూ ఇంత పెద్ద ఎన్నికలు జరగలేదు. ఎన్నికల 
సంఘాన్ని, ఎన్నికల ప్రక్రియతో సంబంధం ఉన్న ప్రతి ఒక్కరినీ అభినందిస్తు-
న్నాను. ఒలింపిక్స్ లో మన క్రీడాకారులు అద్భుతమైన ప్రదర్శన చేస్తారని దేశం 
ఆశిస్తోంది. నా ప్రియమైన దేశప్రజలారా, వచ్చే నెలలో ఈ సమయానికి పారిస్ 
ఒలింపిక్స్ ప్రారంభమయ్యేవి. ఒలింపిక్స్ లో భారత క్రీడాకారులను ఉత్సాహప -
రిచేందుకు మీరంతా ఎదురు చూస్తారని నేను ఖచ్చితంగా అనుకుంటున్నాను. 
జూన్ 5న ప్రపంచ పర్యావరణ దినోత్సవం సందర్భంగా దేశవ్యాప్తంగా ప్రారం -
భించిన 'ఏకే పేడ్ మా కే నామ్' ప్రచారం మెుదలుపెట్టాం . ఈ ఏడాది ప్రపంచ 
పర్యావరణ దినోత్సవం సందర్భంగా 'ఏక్ పేడ్ మా కే నామ్' పేరుతో ప్రత్యేక 
క్యాంపెయిన్ ప్రారంభమైంది. నేను కూడా నా తల్లి పేరిట ఒక చెట్టు ను నాటాను. 
దేశ ప్రజలందరూ వారి తల్లితో పాటు లేదా ఆమె పేరుతో ఒక చెట్టు ను నాటాలని 
నేను విజ్ఞప్తి చేస్తున్నాను. ఈ రోజు మన్ కీ బాత్‌లో ఒక ప్రత్యేకమైన గొడుగు 
గురించి చెప్పాలనుకుంటున్నాను. ఈ గొడుగులు మన కేరళలో తయారవుతా -
యి. కేరళ సంస్కృతిలో గొడుగులకు ప్రత్యేక ప్రాముఖ్యత ఉంది. అక్కడ అనేక 
సంప్రదాయాలు, ఆచారాలలో గొడుగులు ఒక ముఖ్యమైన భాగం. కానీ నేను 
చెబుతున్న గొడుగు 'కార్తుంబి గొడుగులు' ఇవి కేరళలోని అట్టప్పాడిలో తయా-
రవుతాయి. ఈ గొడుగులను కేరళకు చెందిన గిరిజన సోదరీమణులు తయారు 
చేస్తున్నారు. ప్రస్తుతం దేశవ్యాప్తంగా ఈ గొడుగులకు డిమాండ్ పెరుగుతోంది. 
వాటిని ఆన్ లైన్ లో కూడా విక్రయిస్తున్నారు. ఆంధ్రప్రదేశ్‌కు చెందిన అరకు కాఫీ 
చాలా ప్రత్యేకతమైనది. మిత్రులారా, భారతదేశం నుండి చాలా ఉత్పత్తులకు 
ప్రపంచవ్యాప్తంగా మంచి డిమాండ్ ఉంది. భారతదేశం ఏదైనా స్థా నిక ఉత్పత్తి 
ప్రపంచవ్యాప్తంగా వెళ్ళడం చూసినప్పుడు, గర్వంగా అనిపించడం సహజం. 
అలాంటి ఉత్పత్తుల్లో  అరకు కాఫీ కూడా ఒకటి.

నిర్లక్ష్యం చేస్తే  చర్యలు తప్పవు ..!
ఎటువంటి పెండింగ్ దరఖాస్తులు ఉండకుండా కలెక్టర్ లు పర్యవేక్షించాలని 
సిసిఎల్ఏ కమీషనర్ నవీన్ మిట్టల్ వీడియో కాన్ఫరెన్స్ ద్వారా సూచించడంతో 
జిల్లా లో జూన్ 15 నుంచి 28 వరకు పరిష్కరించిన దరఖాస్తులతో పాటు పరి-
ష్కరించాల్సిన దరఖాస్తుల వివరాలను గురించి కలెక్టర్ వాకబు చేశారు. ఎన్ఆ-
ర్ఐ పట్టా  పాస్ పుస్తకం, కోర్టు  కేసు, కోర్టు  వివాదంలో ఉన్న పట్టా  పాస్ పుస్తకం, 
డేటా కరెక్షన్, జిపిఏ, ప్రొహిబిటెడ్ ప్రాపర్టీ, నూతన పట్టా  పాస్ పుస్తకాల జారీ/ 
నాలా, ఖాతా మెర్జింగ్, భూ సంబంధిత ఫిర్యాదులు, నాలా పిపిబి, పెండింగ్ 
మ్యూటేషన్, సక్సెషన్, అర్భన్ ల్యాండ్ అంశాలపై వచ్చిన దరఖాస్తులను పరిష్క-
రించేందుకు తీసుకోవాల్సిన చర్యలపై అధికారులకు పలు సూచనలు చేశారు. 
మండలాల వారిగా పెండింగ్ దరఖాస్తులను పరిశీలించి క్షేత్రస్థాయి లో విచారణ 
చేపట్టి వాటిని క్లీయర్ చేయాలని సూచించారు. ఆర్ఎస్ఆర్ లిమిట్, మిస్సింగ్ 
సర్వే నెంబర్లు , సక్సెషన్, మ్యూటేషన్, మొదలగు వివిధ సమస్యల పరిష్కారానికి 
అనుసరించాల్సిన పద్ధతుల పై అధికారులకు పలు సూచనలు చేశారు.
ఆధార్ బయోమెట్రిక్ వేలిముద్ర స్వీకరణ సంబంధించి ఎల్ పరికరాల వినియోగ 
గడువు ముగుస్తున్న నేపథ్యంలో జిల్లా లకు ఎల్ 1 బయోమెట్రిక్ పరికరాలు 
పంపడం జరిగిందని, వీటిని సరిగ్గా  రీప్లేస్ చేయాలని అన్నారు. ‌దరఖాస్తులపై 
చర్యలు తీసుకోవడంలొ ఎదురయ్యే సందేహలను పైఅధికారుల దృష్టికి తీసుకు -
వచ్చి పరిష్కరించుకోవాలన్నారు. ప్రతి అసెంబ్లీ నియోజకవర్గం పరిధిలో ఎస్సీ, 
ఎస్టీ, బీసీ, మైనారిటీ విద్యార్థు ల కోసం సమీకృత గురుకుల విద్యా సంస్థల ఏర్పా-
టుకు అనుకూలంగా స్థలాన్ని గుర్తించాలని అన్నారు.
సీసీఎల్ఏ కమిషనల్ కీలక ఆదేశాలు….
శనివారం హైదరాబాద్‌లోని రాష్ట్ర సచివాలయం నుంచి సీసీఎల్‌ఏ జిల్లా ల 
కలెక్టర్లతో రెండు దశల్లో  వీడియో కాన్ఫ్‌రెన్స్‌ ద్వారా సమీక్ష నిర్వహించారు. 
ధరణి పోర్టల్లో  పెండింగ్‌లో ఉన్న భూ సమస్యలకు సంబంధించిన దరఖాస్తులపై 
పూర్తిస్థాయి లోల ఆరా తీశారు. పరిష్కారం విషయంలో నిర్లక్ష్యం చేస్తే సహించేది 
లేదని రెవెన్యూశాఖ ముఖ్య కార్యదర్శి, భూ పరిపాలన ప్రధాన కమిషనర్‌ (సీసీఎ -
ల్‌ఏ) నవీన్‌మిత్తల్‌ జిల్లా  కలెక్టర్లకు స్పష్టం చేశారు. జూన్ 15వ తేదీ నుంచి 28వ 
తేదీల మధ్య పలు జిల్లాల్లో   చాలా తక్కువ సంఖ్యలో ధరణి పెండింగ్ దరఖాస్తుల -
ను పరిష్కరించిన తీరుపై నవీన్ మిట్టల్ అసహనం వ్యక్తం చేసినట్లు  తెలిసింది.  
చిన్న చిన్న సమస్యలను కూడా పెండింగ్ లో ఉంచటం సరికాదని… ఆర్డీవోలు  
వెనువెంటనే పరిష్కరించాల్సిన వాటిని క్లియర్ చేయాలని పునరుద్ఘటించారు.

వ్యక్తి దారుణ హత్య
- జయభేరి, మేడ్చల్:

జగద్గిరిగుట్ట పోలీస్ పరిధి స్టేషన్ వేంకటేశ్వర నగర్ లో దారుణ హత్య జరిగింది. 
అర్థరాత్రి ఇంట్లో  నిద్రిస్తున్న అనిల్(40) అనే వ్యక్తిని గుర్తు తెలియని వ్యక్తులు కత్తు -
లతో పొడిచి చంపారు.మృతదేహానని పోలీసులు సూరారం మల్లా రెడ్డి హాస్పిటల్ 
కి తరలించారు.  హత్యకు కారణం అక్రమ సంబంధమే నని భావిస్తున్నారు

8	ఆధునిక యుగంలో పసి పిల్ల లపై 
అత్యాచారం..

8	మానం మర్యాదలు లేని చదువు 
సంస్కారం...

8	ఎల్బీనగర్ నియోజకవర్గ  పరిధిలో 
పసిపిల్ల లపై అఘాయిత్యానికి పాల్పడ్డ  
దుర్ఘ టనపై జయభేరి ప్ర త్యేక కథనం.....

- జయభేరి, ఎల్బీనగర్ :

మహిళ నీకు ప్రభుత్వాలు ఎన్నో సంక్షేమ పథకాలు 
అభివృద్ధి పథకాలు రాయితీలు లోన్లు  ఇలా ఎన్నో 
మహిళల కోసం ఆయా ప్రభుత్వాలు పనిచేస్తూ 
మహిళా సాధికారత కోసం ముందడుగు వేస్తున్న ఈ 
తరుణంలో.... కనీసం పసి పిల్లలను కాపాడుకోలేని 
అద్వాన్న పరిస్థితికి నేడు అరథ్ం పడుతుంది. జన్మ-
స్థా నం కాదురా అది నీ మర్మస్థా నం అని ఏనాడు 
ఓ కవి చెప్పిన అక్షర సత్యం నేటికీ అది ఇంకా 
అత్యాచారానికి గురవుతూనే ఉంది... చదువుకున్న 
చదువు ఆధునిక పోకడ ఆధ్యాత్మి నాగరికత వెరసి 
ఆడపిల్లలపై అఘాయిత్యానికి పాల్పడే ఒక విష 
సంస్కృతికి జీవం పోస్తోంది. మానవత్వం మరిచిన 
మానవ మృగాలుగా తయారవుతున్న నేటి యువత 
తీరు చూస్తే భవిష్యత్తు పూర్తిగా అంధకారమే అనిపి-
స్తుంది. ఎన్ని చట్టా లు మహిళల కోసం చేసిన ఆడపి-
ల్లలపై అత్యాచారం మాత్రం ఆగడం లేదు..
ఇక వివరాల్లోకెళితే  ఎల్బీనగర్ నియోజకవర్గం 
పరిధిలో సద్గు రు నగర్ లో నివసిస్తున్న దంపతులకు 
మూడేళ్ల పసికందు కాల కృత్యాలు తీర్చుకునేందుకు 
బాత్రూం లోకి వెళ్లిన సమయంలో అదును చూసి 
పక్క పోర్షన్ లో ఉన్న శ్రీకాంత్ అనే వ్యక్తి అమ్మాయిని 
చేరబట్టా డు. వెంటనే తల్లి నీళ్లు  తీసుకొని రాగా 
శ్రీకాంత్ తలుపును నెట్టుకుం టూ బయటికి వెళ్లిపో-
యాడు. సరే బాత్రూం కి వెళ్ళాడు ఏమో అనుకొని 
ఆ తల్లి అమాయకంగా ఆలోచించింది కానీ తన 
చిన్నారిపై లైంగిక దాడి జరిగింది అని అనుకోలేదు. 
రెండు రోజులు గడిచాయి మూడేళ్ల చిన్నారి మర్మాం-
గంపై ఇన్ఫెక్షన్ సోకి కనీసం బాత్రూం కి వెళ్లే పరిస్థితి 
కూడా లేకపోవడంతో తల్లిదండ్రులకు అనుమానం 
వచ్చి పోలీసులకు సమాచారం అందించి ఆ నింది-
తుల్ని అదుపులోకి తీసుకునేలా చేశారు. ఇదంతా 
జరుగుతున్న మూడు రోజుల తర్వాత ఈ ఉదంతం 
వెలుగులోకి వచ్చింది. ఎందుకంటే మన మీడియా 
అంత పవర్ఫుల్ గా పనిచేస్తుంది కాబట్టి. ఎట్టకేలకు 
ఓ ఒకటి రెండు మీడియాలు ఈ ఉదంతాన్ని ఎత్తిపె-
ట్టి ప్రశ్నించిన పెద్ద పెద్ద పేరు ఉన్న శాటిలైట్ ఛానళ్లు  
మాత్రం నిద్రపోయినట్టు గా కనిపిస్తున్నాయి. 
భయభయంతో మూడేళ్ల పాప ఏడుస్తూ అన్న 
గిచ్చాడు అని చెబుతున్నది తప్ప అన్న అన్న పదం 
నుంచి దిగని ఆ చిన్నారి తల్లిని చూస్తే గుండె కరి-
గిపోవాల్సిందే... మనం మర్యాద ఓ తల్లికి పుట్టిన 
నరరూప రాక్షసుడు శ్రీకాంత్ జిహెచ్ఎంసి లో 
వర్కర్ గా పని చేస్తున్న వాడు కావడం ఏమైనా తన 
అధికారాన్ని వాడుకుంటున్నాడా అనే ఆరోపణలు 
కూడా గట్టిగా వినపడుతున్నాయి. ప్రస్తుతం బాలిక 

నీలోఫర్ హాస్పిటల్ లో చికిత్సను పొందుకుంటు-
న్న తీరును చూస్తే కళ్ళ వెంబడి కన్నీరు ఆగదు.. 
ఇంకోవైపు చిన్నారి తల్లిదండ్రులకు ఏం చేయాలో 
ఆలోచన రావడం లేదు కేవలం ఇంకో ఆడపిల్లకు 
ఇలా జరగకూడదు వాన్ని వదిలి పెట్టొద్దు   అని 
చెబుతున్నారు. ఇక మహిళా సంఘాలు అన్యాయం 
జరిగిందని తెలుసుకొని సంఘటనపై గట్టిగా 
గొంతు కలిపి నేరస్థు డు శ్రీకాంత్ను నడి బజారులో 
ఉరి తీయాలి అని స్థా నికులు ముక్తకంఠంగా చెబు-
తున్నారు... వాస్తవానికి నేర ప్రవృత్తి అత్యాచారపు 
ఆలోచనలు యువతలో ఎందుకు వస్తున్నాయి!?
తెలంగాణ రాష్ట్రం సాధించిన తర్వాత రాష్ట్రంలో 
మద్యం దుకాణాలు విచ్చలవిడిగా పెరిగిపోయా-
యి. పదేళ్ల తెలంగాణ రాష్ట్రంలో బెల్ట్ షాపులు 
అనూహ్యంగా ఆయా చౌరస్తాలలో ఎక్కువగా 
రావడం యువత మద్యానికి బానిసలు కావడం 
అలవాటుగా మారిపోయింది. మద్యం సేవించిన 
తరువాత యువతలో మానసిక వికాసం పూర్తిగా 
క్షీణించిపోయి తానేం చేస్తున్నాడో తెలియకుండా 
అఘహిత్యాలకు పాల్పడుతుంటారు.. కొందరు దొం-

గతనాలకు చోరీలకు పాల్పడుతుంటే మరికొందరు 
అమ్మాయి కనిపిస్తే చాలు అత్యాచారం చేయాలి 
ఎంజాయ్ చేద్ద ాం అనే నేర ప్రవృత్తికి అలవాటు 
పడిపోతున్నారు. 
ఇది ఒక కారణమైతే మరో కారణం 30 ఏళ్ల 
యువకుడు మూడేళ్ల చిన్నారిపై అత్యాచారానికి 
పాల్పడడం వెనుక తనలో రగులుతున్న కామవంచ 
కోరికను చంపుకోలేకపోవడమే...ఇలాంటి వ్యక్తి 
బయటికి కనిపించకుండా లోపల ఎన్నో దుర్మార్గపు 
క్రియలు చేయడానికి అవకాశం లేకపోలేదు... 
ఇలాంటి మనస్తత్వం గల యువకులను భారత 
శిక్షాస్మృతి ప్రకారం కఠిన కారాగార శిక్ష విధిస్తూ 
యావజ్జీవ శిక్షణ విధించాలి అని ఆయా సంఘాలు 
నెత్తి నోరు కొట్టుకుం టూనే ఉన్నాయి.... 77 ఏళ్ల 
స్వతంత్ర భారత అవనిలో భరతమాత ఇంకా 
అత్యాచారం అవుతుంది అని అంటే ఇంతకంటే 
సిగ్గు పడాల్సిన విషయం ఇంకొకటి లేదు... ఆధునిక 
యుగంలో యంత్ర సాంకేతిక రంగాల్లో  ప్రథమ 
స్థా నంలో ముందుకు పోతున్న జిఎస్టి పెరుగుతోంది 
ఆర్థిక అభివృద్ధి రంగాల్లో  ముందుకు పోతున్నాం 
అని చెప్పుకుంటున్న కనీసం ఒక ఆడపిల్లకు రక్షణ 
ఇవ్వలేని పరిస్థితిని చూస్తే ఈ ఎన్నికలు ఈ పాలన 
ఈ ప్రభుత్వాలు ఎవరికోసం అన్నట్టు గా ప్రశ్న ఎదు-
రవుతుంది...
మానవ మృగాలుగా మారుతున్న యువతను ఏం 
చేయాలి అన్న కోణంలో ప్రభుత్వాలు ఆలోచించి 
మేధావులు విజ్ఞు లు మహిళా సంఘాల ప్రతినిధులు 
సమలోచన చేసి నిర్ణయం తీసుకొని ఇలాంటి వారిపై 
కనికరం చూపకుండా భారత శిక్షాస్మృతి ప్రకారంగా 
కఠిన శిక్షలు విధించాలి... సినిమాలు సీరియళ్లు  
జల్సాలు ఫోక్ సాంగ్స్ లు ఇలా సెల్ఫోన్ వచ్చిన 
దగ్గరనుంచి నేర ప్రవృత్తి ఆలోచన యువతలో 

ఎక్కువగా పెట్రేగిపోవడం ప్రధాన కారణంగా 
మారుతుంది.... వాస్తవాన్ని మరిచి అబద్ధంలో 
జీవిస్తున్న నేటి నాగరికత సమాజంలో ఒక్కసారి మే-
ల్కొలుపును తీసుకురావాలి... మర్మస్థా నం కాదురా 
అది నీ జన్మస్థా నం అని తెలిసేలా వారికి వాస్తవాన్ని 
తెలియజేయాలి..
ఫోక్సు చట్టం పోలీసులు విధించి జైల్లో  పెట్టిన 
మా పని అయిపోయింది మిగతాది కోర్టు లే 
చూసుకుంటాయి అనే ఆలోచనతో పోలీసులు 
ఉన్నప్పటికీ చట్టా నికి పూర్తి సమాచారాన్ని అందించి 
పోలీసులు తమ విధి నిర్వహణను పాటించి చట్టా -
నికి సహకరిస్తారు... వారు వ్యక్తిగతంగా ఇలాంటి 
విషయాల్లో  చొరవ తీసుకొని ఒక ఆడపిల్లకు జరిగిన 
అన్యాయాన్ని కోర్టు కు నివేదించేలా కార్యక్రమానికి 
శ్రీకారం చూపుతోంది... ఇంతవరకు బాగానే ఉన్నా 
బలైపోయిన కుటుంబాల్లో  మాత్రం ఆవేశం కట్టలు 
తెచ్చుకొని వారిని ఉరితీయాలి చంపేయాలి అని 
అంటున్న మాటలను కూడా ఏ కోణంతో చూడాలో 
చట్టమే నిర్ణయించాలి....
అమ్మ భరతమాత 77 ఏళ్ల చరిత్రలో ఇది నీ 
జీవిత గాధ... భారత్ మాతాకీ జై వందేమాతరం 
అని నినాదాలు ఇస్తూ పార్టీ మనుగడకు తాము 
బలైపోతూ జీవం పోస్తున్నవో యువతరమా ఒక్క-
సారి ఆలోచించు.... నీ తోడబుట్టిన చెల్లి మూడేళ్ల 
బాలిక అత్యాచారానికి గురై నరకం అనుభవిస్తుంటే 
భారతమాతకు జై అనగలమా...!? ఆడపిల్ల మానం 
పోతే ప్రాణం పోయినట్టే అని అనుకునే బతుకమ్మ 
పోరాట స్ఫూర్తిగా నిదర్శనంగా నిలిచింది మరిచిపో-
యామా!? ఒకసారి ఆలోచించు ఇలాంటి చిన్నారి 
పసి మొగ్గలను పసిప్రాయంలో నలిపేస్తుంటే దేశం 
బాగుపడుతుందా మానవ వికాసానికి మనుగడ 
కొనసాగుతుందా? 

8	పదవి విరమణ పొందిన ఆర్టీ సీ ఏడీసీ బండారు 
ప్ర సాద్ రావుకి సన్మానించిన ఎమ్మెల్యే బాలు 
నాయక్

- జయభేరి, దేవరకొండ :
ప్రతి ఉద్యోగికి పదవి విరమణ అనివార్యమని, పదవి 
విరమణ తర్వాత శేష జీవితాన్ని కుటుంబ సభ్యులతో కలిసి 
ఆనందంగా గడపాలని దేవరకొండ శాసనసభ్యులు నేనావత్ 
బాలునాయక్ అన్నారు. దేవరకొండ ఆర్టీసీ డిపోలో ఏడిసి 
బండారు ప్రసాద్ రావు లక్ష్మిల పదవి విరమణ కార్యక్రమంలో 
ముఖ్యఅతిథిగా పాల్గొ న్నారు. ఈ సందర్భంగా బాలు నాయక్ 
మాట్లా డుతూ.. బండారు ప్రసాద్ రావు రోడ్డు  రవాణా శాఖలో 
గత 37 సంవత్సరాలుగా ప్రయాణికులకు విశిష్టమైన సేవలు 
అందిస్తూ, అంచెలంచెలుగా ఎదిగి ఏడీసీగా పదోన్నతి పొంది 
ఉన్నత అధికారుల మన్ననలు,పలు అవార్డు లు పొందారని కొ -
నియాడారు. పదవి విరమణ అనంతరం జీవితాన్ని కుటుంబ 
సభ్యుల మధ్య ఉల్లా సంగా గడపాలని ఆకాంక్షించారు. ఈ 
సందర్భంగా వారిని గజమాలతో శాలువాలతో సత్కరించి 
ఆర్టీసీ ఉద్యోగులు సిబ్బంది సమక్షంలో వీడ్కోలు పలికారు. ఈ 

సందర్భంగా పదవి విరమణ చెందుతున్న బండారు ప్రసాద్ 
రావు మాట్లా డుతూ.. పదవి విరమణ ప్రతి ఉద్యోగికి తప్పని-
సరి అని తన జీవితకాలంలో చేసిన సేవలు చిరకాలం గుర్తు 
ఉంటాయని అన్నారు. ప్రతి ఒక్కరూ క్రమశిక్షణతో విధులు 
నిర్వహించాలని అన్నారు. ఈ కార్యక్రమంలో అసిస్టెంట్ 
మేనేజర్ పడాల సైదులు, డిపో సిబ్బంది, బండారు ప్రసాద్ 
రావు కూతురు అల్లు డు కుమారులు కోడళ్ళు   మనవాళ్లు  మన-
వరాలు కుటుంబ సభ్యులు పాల్గొ న్నారు.

అమ్మ వారికి పట్టు  వస్త్రా లు.. 
తలంబ్రాలు.. సారె సమర్పణ
8	పద్మశాలి సంఘం ఆధ్వర్యంలో జ్యోతినగర్ లోని శ్రీ  మహాలక్ష్ మి గోదాదేవి 

సమేత శ్రీ  వేంకటేశ్వర స్వామి దేవాలయంలో ఘనముగా శోభాయాత్ర

- జయభేరి, కరీంనగర్ :
శ్రీ వెంకటేశ్వర స్వామి వారి చతుర్థ వార్షిక బ్రహ్మోత్సవములు (జ్యోతినగర్) పురస్కరించు -
కుని ఆదివారం శ్రీ పద్మావతి అమ్మవారికి పట్టు  వస్త్రా లు, తలబ్రాలు, సారె సమర్పణ కార్యక్ర -
మము ఘనముగా శోభాయాత్ర గా పద్మశాలి సమాజం అందరం కలిసి వెళ్లి సమర్పించడం 
జరిగినది. ఈ కార్యక్రమములో ముఖ్య అతిథులు గా కరీంనగర్ RDO కుందారపు మహేశ్వ -
ర్, కాళేశ్వరం ప్రాజెక్టు  మాజీ ENC నల్ల వెంకటేశ్వర్లు  పాల్గొ న్నారు. RDO మాట్లా డుతూ.. 
శ్రీ పద్మావతి అమ్మ వారు పద్మశాళీయుల ఇంటి ఆడపడుచు, కావున తిరుపతి తిరుచానూరు 
లో జరుగు సంప్రదాయాన్ని అనుసరించి మా సమాజం తరుపున పద్మావతి అమ్మ వారికి 
పట్టు  వస్త్రా లు తలంభ్రాలు, సారె సమర్పించామని అన్నారు. ఈ కార్యక్రమములో పట్టణ 
పద్మశాలి సంఘం అధ్యక్షులు గడ్డం శ్రీరాములు, కరీంనగర్ జిల్లా  పద్మశాలి సంఘం అధ్య-
క్షులు మెతుకు సత్యం, పోపా జిల్లా  అధ్యక్షులు పోలు సత్యనారాయణ, ప్రధాన కార్యదర్శిఎ -
లిగేటి మల్లికార్జు న్, BR అంబేద్కర్ ఓపెన్ యూనివర్సిటీ కో ఆర్డినేటర్ ఆడెపు శ్రీనివాస్, 
జిల్లా  యువజన పద్మశాలి సంఘం అధ్యక్షులు గుడిమల్ల శ్రీకాంత్, పట్టణ పద్మశాలి గౌరవ 
అధ్యక్షులు మిట్టపెల్లి ప్రవీణ్ కుమార్, ప్రధాన కార్యదర్శి వంగర ఆంజనేయులు, కోశాధికారి 
గజవెల్లి కనకయ్య, ఉపాధ్యాక్షులు వెల్డండి కనకయ్య, బడుగు సత్యనారాయణ, ఎలిగేటి 
శ్రీనివాస్, సంయుక్త కార్యదర్శి వెంగలదాసు తిరుపతి, ఊషకోయిల సుజాత, నల్ల శ్రీధర్, 
ఈగ సత్యనారాయణ, వెనగంటి సందీప్... డివిజన్ అధ్యక్షులు, కార్యదర్శిలు తదితరులు 
చాలా మంది పాల్గొ న్నారు.

మర్మస్థా నం కాదురా అది మర్మస్థా నం కాదురా అది 
నీ జన్మస్థా నం...నీ జన్మస్థా నం...

- కడారి శ్రీనివాస్ 
కాలమిస్ట్, సీనియర్ జర్నలిస్ట్, కవి, రచయిత

గాయకులు, సామాజిక ఉద్యమకారులు

శేష జీవితం సంపూర్ణ ఆయురారోగ్యాలతో 
సుఖసంతోషాలతో సాగాలి

కొడుకు కోసం.. 
8	ఆటో నడుపుతున్న 55 ఏళ్ల  కన్న తల్లి

- జయభేరి, కరీంనగర్:
మనవళ్లు , మనవరాళ్లతో ఉండాల్సిన సమయంలో జీవనోపాధికోసం ఆటో 
నడుపుతూ తన జీవితాన్ని కొనసాగిస్తుంది కరీంనగర్ జిల్లా  కొత్తపెల్లికి 
చెందిన ఉమా, తన భర్త కాలం చేయడంతో భర్త వృత్తినే తన వృత్తిగా మలు-
చుకుంది. 55 ఏళ్ళ వయసులో కూడా ప్రతిరోజు ఆటో నడుపుతూ జీవనం 
కొనసాగిస్తుంది. ఆటోలు ఎక్కువ కావడంతో గిరాకీ తక్కువగా అవుతుంద-
న్నారు. బిడ్డకు, కొడుకుకు పెళళ్ై పిల్లలు ఉన్నారని తెలిపింది. కొడుకు కిడ్నీలు 
ఖరాబ్ అవడంతో అటు నడుపుకుంటున్నానని కన్నీటి పర్యంతమైంది.



- జయభేరి, పీఏ పల్లి :

దేవరకొండ మాజీ మార్కెట్ కమిటీ చైర్మన్, 
దివంగత నేత కటికనేని లక్ష్మణ్ రావు 80వ జయంతి 
సందర్భంగా అంగడిపేట క్రాస్ రోడ్ వద్ద లక్ష్మణ్ 
రావు విగ్రహాన్ని తెలంగాణ శాసన మండలి ఛైర్మన్ 
గుత్తా సుఖేందర్ రెడ్డి, మాజీ మంత్రి కుందూరు 
జానారెడ్డి, దేవరకొండ ఎమ్మెల్యే బాలు నాయక్ 
ఆవిష్కరించారు. ఈ సందర్భంగా గుత్తా సుఖేందర్ 
రెడ్డి మాట్లా డుతూ.. లక్ష్మణ్ రావు విగ్రహాన్ని ఆవి-
ష్కరించడం చాలా సంతోషంగా ఉందన్నారు. మా 
నీళ్లు  మక్కావాలి అని కృష్ణా  జల సాధన ఉద్యమాన్ని 
నడిపించారని తెలిపారు. దేవరకొండ మార్కెట్ 
కమిటీ చైర్మన్, అలాగే వివిధ హోదాలో పని చేసి ఈ 

ప్రాంత అభివృద్ధి కోసం ఎంతో కృషి చేశారని ఆయన 
చెప్పారు. ఆయన ఎప్పుడూ కలిసిన ప్రజల సమస్యల 
గురించే వివరించేవారని ఆయన తెలిపారు. ఆయన 
మన మధ్యలో లేకపోయినా ఆయన చేసిన మంచి 
పనులు మనలో సజీవంగా బ్రతికే ఉన్నాయని 
ఆయన చెప్పారు. ఆయన జన్మదినం సందర్భంగా 
విగ్రహాన్ని ఆవిష్కరించడం గర్వించదగ్గ విషయమని 
తెలిపారు. ఈ కార్యక్రమంలో మాజీ ఎమ్మెల్యే నల్లమో -

తు భాస్కర్ రావు, ఎమ్మెల్సీ కోటి రెడ్డి, మాజీ ఎమ్మెల్యే 
చందర్ రావు,  ఎంపీపీలు ప్రతాప్ రెడ్డి, పాల్వాయి 
వెంకటేశ్వర్లు , దేవరకొండ ఎంపీపీ నల్లగాసు జాను 
యాదవ్, యాదగిరి రావు, దేవరకొండ మున్సిపల్ 
చైర్మన్ అలంపల్లి నర్సింహా, స్థా నిక ప్రజాప్రతినిధు-
లు, బంధువులు, కుటుంబ సభ్యులు, దుస్సర్ల సత్య-
నారాయణ, దేవరకొండ మాజీ మున్సిపల్ చైర్మన్ 
దేవేందర్ నాయక్, తదితరులు పాల్గొ న్నారు.

మంత్రి పదవికి 
సమర్థు డు మా బాలన్న 
8	వెనుకబడిన గెలిచిన ప్ర ాంతం దేవరకొండ 

అభివృద్ధి  బాలు నాయక్ తోనే సాధ్యం

- జయభేరి, దేవరకొండ :

దేవరకొండ ఎమ్మెల్యే నేనవత్ బాలునాయక్ ను మంత్రిగా నియ-
మించాలని దేవరకొండ పట్టణానికి చెందిన కాంగ్రెస్ పార్టీ ముస్లిం 
మైనారిటీ నాయకులు సయ్యద్  సద్ద ాం హుస్సేన్ కోరారు. ఈ 
మేరకు ఆదివారం ఆయన ఒక పత్రికా ప్రకటన విడుదల చేశారు. 
తెలంగాణ సీఎం రేవంత్ రెడ్డి తన క్యాబినెట్ లో లంబాడీలకు తగిన 
ప్రాధాన్యత ఇవ్వాలని విజ్ఞప్తి చేశారు. మంత్రి పదవికి బాలు నాయక్ 
తగిన సమర్థు డని పేర్కొన్నారు. తెలంగాణ రాష్ట్రంలో మారుమూల 
ప్రాంతమైన గిరిజన నియోజకవర్గం ఎక్కువగా ఎస్సీ.ఎస్టి. బీసీ. మై-
నారిటీల నిరుపేదలు ఎక్కువగా ఉండే నియోజకవర్గం దేవరకొండ 
అని అన్నారు.మారుమూల ప్రాంతమైన తెలంగాణ రాష్ట్రంలో దేవర-
కొండకు మంత్రివర్గంలో చోటు కల్పించలేదని,అన్ని వర్గా ల వారికి 
న్యాయం చేకూరాలే -దేవరకొండ నియోజకవర్గం అభివృద్ధి కావాలి 
అంటే నేనావత్ బాలు నాయక్ కి గిరిజన కోటాలో మంత్రివర్గంలో 
చోటు కల్పించాలని తెలిపారు. నేనావత్ బాలునాయక్  సామాన్య 
కార్యకర్త నుంచి జడ్పిటిసిగా, మార్కెట్ కమిటీ చైర్మన్గా , జిల్లా  పరిషత్ 
చైర్మన్ గా, కాంగ్రెస్ పార్టీ నియోజకవర్గ ఇన్చార్జిగా, ఎన్నో సేవలం-
దించిన నాయకుడిగా అనుభవం ఉందని అన్నారు. గత అసెంబ్లీ 
ఎన్నికల్లో  నియోజకవర్గ ప్రజలు భారీ మెజార్టీతో ఆశీర్వదించారని, 
నక్కలగండి ప్రాజెక్టు, ఎస్ఎల్ బి సి, మహిళా డిగ్రీ కళాశాల, మైనార్టీ-
లకు సంబంధించిన ఉర్దూ  మీడియం కళాశాల,అగ్రికల్చర్ పాలిటె-
క్నిక్ కాలేజీలు  ఇలా చూసుకుంటే చాలా పనులు మన దేవరకొండ 
నియోజకవర్గా నికి కావలసిన పనులు చాలా ఉన్నాయని అన్నారు.
దేవరకొండ పట్టణంలో,గ్రామాలలో సీసీ రోడ్లు , డ్రైనేజ్ నిర్మాణాలు-
,నూతన ఆర్డిఓ ఆఫీస్ ఏర్పాటుకు ఇలా చూసుకుంటే చాలా పనులు 
అభివృద్ధికి నోచుకోని విషయాలు చాలా ఉన్నాయని అన్నారు. 
మారుమూల వెనుకబడిన ప్రాంతమైన దేవరకొండ నియోజకవర్గం 
అభివృద్ధి చెందాలంటే అభివృద్ధి పథంలో నడవాలంటే నిరంతరం 
ప్రజల శ్రేయస్సు ప్రజల మంచి కోరే ప్రజా నాయకుడు నేనావత్ బా-
లునాయక్ కు  మంత్రి పదవిలో చోటు కలిపించాలని దేవరకొండ 
ముస్లిం మైనారిటీ తరఫున కోరారు.

ఏపీలో మళ్లీ 
‘ఐపీఎస్‌’ల బదిలీలు

రాష్ట్రంలో ఐపీఎస్ అధికారుల బదిలీలు కొనసాగుతున్నాయి. 
శాంతిభద్రతల విభాగం నుంచి శంకబ్రత బాగ్చీని విశాఖపట్నం 
పోలీస్‌ కమిషనర్‌గా నియమించి.. ఆక్టో పస్‌ ఐజీ శ్రీకాంత్‌కు 
శాంతిభద్రతల బాధ్యతలను డీజీపీ తిరుమలరావు అప్పగించా -
రు. టెక్నికల్‌ సర్వీసెస్‌ ఐజీ హరికృష్ణకు హోంగార్డ్స్‌, సిబ్బంది 
బాధ్యతలు అప్పగించారు. పోలీస్‌ రిక్రట్‌మెంట్‌బోర్డు  చైర్మన్‌గా 
ఉన్న రాజశేఖర్‌ బాబుకు ఫోరెన్సిక్‌ సైన్స్‌ ల్యాబ్‌ డైరెక్టర్‌గా 
అదనపు బాధ్యతలు కట్టబెట్టా రు.

సోమవారం
01-07-20243జనరల్ న్యూస్

jayabheridaily.com

డ్రైనేజీ పనులకు శంకుస్థా పన..
8	ఉప్పల్ శాసనసభ్యులు బండారి లక్ష్ మారెడ్డి

- జయభేరి, ఉప్పల్ :
నాచారం ఇందిరానగర్ రోడ్ నెంబర్ వన్, చర్చి గల్లి మసీదు గల్లీలలో సుమారు 
30 లక్షల రూపాయల వ్యయంతో భూగర్భ డ్రైనేజీ నిర్మాణ పనులకు ఉప్పల్ 
శాసనసభ్యులు బండారి లక్ష్మారెడ్డి ఆదివారం స్థా నిక కార్పొరేటర్ శాంతి సాయి 
జన్ శేఖర్ తో కలిసి శంకుస్థా పన చేయడం జరిగింది. ఎమ్మెల్యే మాట్లా డుతూ.. 
మంచినీటి, డేనేజీ సమస్యలు ఎప్పటికప్పుడు పరిష్కరించాలని జలమండలి 
మేనేజర్ కు సూచించడం జరిగింది. ఈ డ్రైనేజీ నిర్మాణాలతో ఇందిరానగర్ లో 
పూర్తిగా డ్రైనేజీ సమస్యలు లేకుండా చేయడం జరిగిందని డ్రైనేజీ పనులు పూర్తి 
కాగానే సిమెంట్ రోడ్లు  కూడా వేయిస్తామని కార్పొరేటర్ తెలియజేశారు. ఈ 
కార్యక్రమంలో బారసా నాయకులు కార్యకర్తలు, ఇందిరానగర్ కాలనీవాసులు, 
జలమండలి మేనేజర్ వేణుగోపాల్ తదితరులు పాల్గొ న్నారు.

హకింపేట్ స్పోర్ట్స్ పాఠశాలలో జిల్లా  
స్థా యి కిడ్స్ అథ్లె టిక్స్ పోటీలు
8	విద్యార్ధు లు చదువుతో పాటు క్రీ డల పట్ల  మక్కువ 

పెంచుకోవాలి - ఆర్గ నైజర్ కూరపాటి రాజశేఖర్

- జయభేరి, జూన్ 30:

మేడ్చల్ జిల్లా  హకింపేట లోని తెలంగాణ క్రీడా పాఠశాలలో జిల్లా  స్థాయి  కిడ్స్ 
అథ్లెటిక్స్ పోటీలు నిర్వహించారు. కాగా ఈ పోటీల్లో  జిల్లా  నలుమూలల నుంచి 
ఆయా పాఠశాలలకు చెందిన అండర్ 8,10,12   బాల బాలికలు పాల్గొ న్నారు. 
అనంతరం జులై 7న జరిగే రాష్ట్ర స్థాయి  కిడ్స్ అథ్లెటిక్స్ పోటీలకు మేడ్చల్ జిల్లా  
జట్టు  ఎంపిక నిర్వహించారు. ఈ సంధర్భంగా మేడ్చల్ జిల్లా  అథ్లెటిక్ అసోసి-
యేషన్ ఆర్గనైజేషన్ సెక్రటరీ కూరపాటి రాజశేఖర్ మాట్లా డుతూ విద్యార్ధు లు 
చదువుతో పాటు క్రీడలు మరియు సాంస్కృతిక కార్యక్రమాలపై కూడా దృష్టి 
సారిస్తూ తమలో దాగి ఉన్న ప్రతిభను వెలికి తీయాలన్నారు. కాగా జులై 7న 
హైదారాబాద్ లోని పుల్లెల గోపీచంద్ అథ్లెటిక్స్ క్రీడా ప్రాంగణంలో రాష్ట్ర స్థాయి  
పోటీల ఎంపిక నిర్వహించనున్నట్లు  తెలిపారు. కాగా మేడ్చల్ జిల్లా  నుంచి 15 
మంది క్రీడాకారులను ఎంపిక చేయనున్నట్లు  తెలిపారు. ఈ కార్యక్రమంలో 
జిల్లా  అథ్లెటిక్ అసోసియేషన్ ఆర్గనైజర్స్ అశోక్ కుమార్, దయల్, శేఖర్, 
సురేందర్, క్రీడాకారుల తల్లిదండ్రులు తదితరులు పాల్గొ న్నారు.

కుటుంబ సభ్యులకు ప్రగాఢ సానుభూతి
8	చొప్పదండి ఎమ్మేల్యే మేడిపల్లి  సత్యం సతీమణి రూపాదేవి 

దశదిన కార్యక్ర మంపాల్గొ న్న పలువురు రాజకీయ ప్ర ముఖులు.. 

- జయభేరి, జూన్ 30:
అంతాయిపల్లి లోని ఎస్ఎన్ఆర్ పుష్ప కన్వెన్షన్ లో చొప్పదండి ఎమ్మేల్యే మే -
డిపల్లి సత్యం సతీమణి మేడిపల్లి రూపాదేవి దశదిన కర్మ కార్యక్రమం నిర్వ-
హించారు. ఈ కార్యక్రమానికి మాజీ మంత్రి, ఎమ్మెల్సీ తాటిపర్తి జీవన్ రెడ్డి, 
ఏఐసీసీ కార్యదర్శి, మాజీ ఎమ్మెల్యే చల్ల వంశీచందర్ రెడ్డి, మాజీ ఎమ్మెల్యే మై -
నంపల్లి హన్మంతరావు, టీపీసీసీ అధికార ప్రతినిధి నేరెళ్ళ శారద, కాంగ్రెస్ పార్టీ 
సీనియర్ నాయకుడు నక్క ప్రభాకర్ గౌడ్, శామీర్ పేట మండల కాంగ్రెస్ పార్టీ 
అధ్యక్షుడు యాష్కీ శంకర్ గౌడ్, తుంకుంట మున్సిపల్ కాంగ్రెస్ పార్టీ అధ్యక్షు -
డు భీమిడి జైపాల్ రెడ్డి, మాజీ వార్డు  సభ్యులు బాలరాజు తదితరులు పాల్గొ ని 
మేడిపల్లి రూపాదేవి చిత్రపటానికి పూలమాలలు వేసి నివాళులు అర్పించారు. 
అదేవిధంగా వారి కుటుంబ సభ్యులకు ప్రగాఢ సానుభూతి తెలిపారు.

నేడు హైదరాబాదులో 
గోర్ బంజారా జాతీయ సమ్మేళనం

- జయభేరి, దేవరకొండ :

హైద్రాబాద్ లోని రవీంద్ర భారతిలో జరిగే గోర్ బంజారా జాతీయ సమ్మేళనా -
నికి దేవరకొండ ఎమ్మెల్యే బాలు నాయక్ ను ఆహ్వానించిన లంబాడీ హక్కుల 
పోరాట సమితి బంజారా సేవ సంఘ నాయకులు లంబాడి స్టూడెం ట్ ఆర్గనైజర్ 
విద్యార్థి సంఘాలు ఈ సభను విజయవంతం చేయాలని కోరడమైనది. ఈ కార్య -
క్రమంలో పాపా నాయక్, బాబురామ్ నాయక్, నాగేశ్వర్ నాయక్, రాంసింగ్ 
నాయక్, లక్పతి నాయక్, మీ సేవ రమేష్, కొర్ర రమేష్, గణేష్, రంగా, రాటీఐ 
రమేష్, మాకట్ లాల్, చంద్రబాబు, రమేష్, శుభాష్, తదితరులు పాల్గొ న్నారు.

8	శామీర్ పేట్ ఓఆర్ఆర్ టోల్ గేట్ 
వద్ద  భారీగా గంజాయి పట్టివే త

8	ముగ్గు రు నిందితుల పట్టివే త.. 
పరారీలో మరొకరు, నగదు, సెల్ 
ఫోన్లు  సీజ్

- జయభేరి, జూన్ 30:
గుట్టు  చప్పుడు కాకుండా గంజాయిని తరలిస్తు-
న్న ముగ్గురి ని అరెస్టు  చేశారు  ఎస్ఓటి మరియు 
శామీర్ పేట్ పోలీసులు. ఒడిశ రాష్ట్రం నుంచి 
దిగుమతి చేసుకున్న ఎండు గంజాయిని రాజ-
మహేంద్రవరం నుంచి హైదారాబాద్ కు తర-
లిస్తున్నారనే సమాచారం మేరకు ఈ నెల 28 
న శామీర్ పేట ఓఆర్ఆర్ వద్ద ఎస్ ఓటి శామీర్ 

పేట్ పోలీసులు తనిఖీ చేపట్టా రు. కాగా బొలెరో 
వాహనాన్ని ఆపి తనిఖీ చేయగా అందులో 
33 కిలోల ఎండు గంజాయి పట్టు బడింది. 

అనంతరం ఆంధ్రప్రదేశ్ రాష్ట్రంలోని ఏలూరు 
కు చెందిన గేదెల సతీష్, గన్నవరంకు చెందిన 
కోరాడ సాయికుమార్, బండారు శివకుమార్ 
పట్టు బడగా ఒడిశ ప్రాంతానికి చెందిన శివ 
అనే నిందితుడు పరారీలో ఉన్నారు. ఇతడిని 
అతి త్వరలోనే పట్టుకుంటా మని మేడ్చల్ డీసీపీ 
కోటిరెడ్డి, ఎస్ వో టీ సైబరాబాద్ డీసీపీ డీ. శ్రీని-
వాస్ మీడియాకు వెల్లడించారు. నిందితుల వద్ద 
నుంచి లభించిన గంజాయితో పాటు 50 వేల 
నగదు, 4 సెల్ ఫోన్లు , బెలినో వాహనం ను సీజ్ 
చేసి నిందితులను రిమాండ్ కు తరలించినట్లు   
వారు తెలిపారు. నిందితులను చాకచక్యంగా 
పట్టు కున్న పోలీసులను డీసీపీ అభినందించారు.

8	నల్ల గొండ అడిషనల్ ఎస్పీ 
రాములు నాయక్ 

8	ఎస్ సై నందులాల్ పదవి విరమణ 
ఆత్మీయ వీడ్కోలుకు హాజరైన 
ఎమ్మెల్యే బాలు నాయక్

- జయభేరి, దేవరకొండ :

ప్రభుత్వ ఉద్యోగులకు పదవి విరమణ సహ-
జమని పదవి కాలంలో తాము చేసిన సేవలే 
గుర్తింపునిస్తాయని నల్లగొండ జిల్లా  అడిషనల్ 
ఎస్పీ రాములు నాయక్ అన్నారు. ఆదివారం 
పదవి విరమణ పొందుతున్న ఎస్సై సపావత్ 
నందులాల్ కు వీడ్కోలు సమావేశం దేవర-
కొండ అంబేద్కర్ భవనం లో ఏర్పాటు చేశారు. 
ఈ సందర్భంగా అడిషనల్ ఎస్పీ మాట్లా డుతూ.. 
ప్రభుత్వ రంగంలో పనిచేస్తున్న ప్రతి ఒక్కరికి 
పదవి విరమణ ఉంటుందని ఉద్యోగంలో చేసిన 
సేవలు ఎప్పుడు గుర్తుండిపోతాయని అన్నారు. 

గడిచిన 42 సంవత్సరాలుగా పోలీస్ శాఖలో 
వివిధ స్టేషన్లో  వివిధ హోదాలలో విధులు నిర్వ-
హించి, అధికారుల మన్ననలు పొందారని,-
సర్వీస్ మొత్తంలో ఏ చిన్న రిమార్కు లేకుండా 
వారు అందించిన ఉత్తమ సేవలకు గాను అంచ-
లంచెలుగా పదోన్నతులు పొందుతూ ఏఎస్ఐ 
గా ,ఎస్సైగా పదోన్నతి పొందాలని అన్నారు. 
నందులాల్ పోలీస్ శాఖకు అందించిన సేవలు 
మరువలేవని వారి సేవలను కొనియాడారు,  తద-
నంతరం శాలువలు పూలమాలలు జ్ఞాపి కలు 

బహుమతులతో ఘనంగా సత్కరించి ఆత్మీయ 
వేడుకోలు పలికారు.పదవి విరమణ అనంతరం 
భగవంతుడు వారికి సంపూర్ణ ఆయురారోగ్యలు 
ఇవ్వాలని, వారి శేష జీవితం కుటుంబ సభ్యుల-
తో సంతోషంగా గడపాలని, పోలీసు శాఖ 
తరపున మీకు మీ కుటుంబ సభ్యులకు ఎల్లప్పు-
డూ సహాయ సహకారం అందిస్తామని అన్నారు. 
ఈ కార్యక్రమంలో దేవరకొండ సిఐ నరసింహు-
లు, ఎస్ఐలు, పోలీసు శాఖ సిబ్బంది, కుటుంబ 
సభ్యులు, శ్రేయోభిలాషులు పాల్గొ న్నారు.

8	పదవి విరమణ కార్యక్ర మంలో 
పాల్గొ న్న బిఆర్ఎస్ పార్టీ  నల్గ ొండ 
జిల్లా  అధ్యక్షు లు, దేవరకొండ మాజీ 
శాసనసభ్యులు రమావత్ రవీంద్ర  
కుమార్ 

- జయభేరి, దేవరకొండ :

దేవరకొండ ఆర్టీసీ డ్రైవర్ వాంకుడోతు సత్తయ్య 
పదవి విరమణ కార్యక్రమంలో బిఆర్ఎస్ పార్టీ 
నల్గొం డ జిల్లా  అధ్యక్షులు, దేవరకొండ మాజీ 
శాసనసభ్యులు రమావత్ రవీంద్ర కుమార్ 
పాల్గొ ని సన్మానించారు. ఈ సందర్భంగా 

ఆయన మాట్లా డుతూ.. ప్రతి ఉద్యోగి పదవి 
విరమణ సహజమని ఆయన అన్నారు. భవిష్య-
త్తులో సమాజ సేవలో భాగస్వామ్యం కావాలని 
అన్నారు. ఆయన వెంట బిఆర్ఎస్ పార్టీ మండల 

అధ్యక్షులు రమావత్ దసురు నాయక్, బిఆర్ఎ-
స్ పార్టీ యువజన విభాగం మండల అధ్యక్షులు 
రమావత్ తులసిరామ్ నాయక్, రాములు 
నాయక్ తదితరులు ఉన్నారు.

భారీగా గంజాయి పట్టి వేత

గౌరవంగా పదవి విరమణ 
పొందడం అదృష్టం

సమాజ సేవలో 
భాగస్వామ్యం కావాలి

లక్ష ్మణ్ రావు విగ్ర హా ఆవిష ్కరణ

క్రికెట్‌.. క్రికెట్‌ ఈ మూడు అక్షరాల పదానికి ఉన్న 
క్రేజ్‌ మాటలకందనిది! ఏ క్షణాన మన దేశానికి 
పరిచయం అయ్యిందో కానీ ప్రపంచాన్ని శాసించే 
స్థాయి కి ఎదిగింది. సుదీర్ఘ క్రికెట్‌ చరిత్రలో 
భారత్‌ది మరుపురాని అధ్యాయం. స్వాతంత్య్రం 
రాక పూర్వం నుంచి నేటి ఏఐ యుగం వరకు 
దేశంలో క్రికెట్‌ ఒక మతంగా వర్ధిల్లు తూనే ఉన్నది. 
కాలం మారినా..తరాలు బదిలీ అవుతున్నా.. ఆట 
పట్ల అభిమానం అంతకంతకూ పెరుగుతూనే 
ఉన్నది. ఇది అంతా ఎందుకు చెప్పుకోవాల్సి 
వస్తుందంటే.. క్రికెట్‌ జగత్తును మరోమారు 
రంజింపచేస్తూ టీమ్‌ఇండియా టీ20 ప్రపంచకప్‌ 
విజేతగా నిలిచిన వేళ జాతి యావత్తు సంబురాల్లో  
మునిగిపోయింది. చిన్నా, పెద్దా  తేడా లేకుండా 
గెలుపు సంబురాల్లో  తేలిపోయారు.

ఈ చిరస్మరణీయ విజయం వెనుక వెలకట్టలేని 
భావోద్వేగాలను ఎన్నో దాగున్నాయి. 2013 
నుంచి నిన్న మొన్నటి వరకు అందినట్లే అంది చేజా-
రుతున్న ఐసీసీ ట్రోఫీ ఎట్టకేలకు చెంతకు చేరడంపై 
ప్లేయర్లు  ఎదుర్కొన్న బాధలు వారి చెమర్చిన కండ్ల -
లోనే కనిపించాయి. 2014 టీ20 వరల్డ్‌కప్‌లో 
రన్నరప్‌ నుంచి మొదలుపెడితే స్వదేశం వేదికగా 
గతేడాది జరిగిన వన్డే ప్రపంచకప్‌లో ఆస్ట్రేలియా 
చేతిలో ఓటమి వరకు మెగాటోర్నీలు మనల్ని ఊరి -
స్తూనే వచ్చాయి. కానీ కోట్లా ది మంది భారతీయుల 
ఆశలు, ఆకాంక్షలు ఫలించిన సమయాన కరీబి-
యన్‌ గడ్డపై రోహిత్‌సేన కొత్త చరిత్ర లిఖించింది. 
కింగ్‌స్టన్‌ ఓవల్‌ మైదానంలో దక్షిణాఫ్రికాతో 
నువ్వానేనా అన్నట్లు  సాగిన సమరంలో భారత్‌నే 
విజయం వరించింది. 17 ఏండ్ల సుదీర్ఘ నిరీక్షణకు 

తెరదించుతూ టీమ్‌ఇండియా రెండోసారి కప్‌ను 
ముద్దాడ ింది. మెగాటోర్నీలో ప్రత్యర్థు లను చిత్తు-
చేస్తూ భారత్‌ అజేయంగా పొట్టి ప్రపంచకప్‌ను 
సగర్వంగా దక్కించుకుంది. ఐర్లాం డ్‌తో పోరు 
నుంచి మొదలుపెడితే సఫారీలతో టైటిల్‌ ఫైట్‌ 
వరకు ఎక్కడా విశ్రమించకుండా మన వీరులు 
చూపించిన పోరాటం మాటల కందనిది. ఆఖరి 
టీ20 ప్రపంచకప్‌ ఆడిన విరాట్‌ కోహ్లీ , రోహి -
త్‌శర్మ, జడేజా కలను సాకారం చేసుకుని తమ 
కెరీర్‌కు ఘనమైన ముగింపు పలికారు.
వెస్టిండీస్‌, అమెరికా వేదికలుగా దాదాపు నెలన్నర 
రోజుల పాటు సాగిన మెగాటోర్నీలో భారత్‌ సమిష్టి 
ప్రదర్శనతో సత్తాచాటింది. ఒక్క ప్లేయర్‌పైనే 
పూర్తిగా ఆధారపడకుండా పరిస్థితులకు అనుగు-
ణంగా కీలకంగా వ్యవహరిస్తూ జట్టు  విజయాల్లో  

పాలుపంచుకున్నారు. ఐపీఎల్‌ ముగిసిన వారం 
రోజుల వ్యవధిలోనే అమెరికాలో అడుగుపెట్టిన 
భారత్‌.. తమ లక్ష్యమేంటో చేతల్లో  చూపెట్టింది.
అగ్రరాజ్యంలో క్రికెట్‌ అభివృద్ధి కోసం ఐసీసీ 
రూపొందించిన ప్రణాళికలో ‘డ్రాప్‌ ఇన్‌ పిచ్‌’ 
రూపంలో ఇబ్బందులు ఎదురైనా మొత్తంగా మె-
గాటోర్నీ విజయవంతంగా ముగిసింది. ఒకానొక 
దశలో భారత జట్టు కు అనుకూలంగా ఐసీసీ 
షెడ్యూల్‌ ఉందని పలువురు మాజీలు అనవసర 
విమర్శలు చేసినా..మన టైటిల్‌ విజయాన్ని అడ్డు కో-
లేకపోయారు.
ఐపీఎల్‌లో మెరుపులు మెరిపించిన విరాట్‌ కోహ్లీ .. 
ఓపెనర్‌గా విజయవంతం కావడంలో విఫలమై-
నా.. మేనేజ్‌మెంట్‌ అతనిపై ఎనలేని విశ్వాసాన్ని 
ఉంచింది. ఇది కెప్టెన్‌ రోహిత్‌శర్మ, కోచ్‌ రాహుల్‌ 
ద్రవిడ్‌ మాటల్లో  చాలా స్పష్టంగా కనిపించింది. 
కోహ్లీ .. టైటిల్‌ ఫైట్‌లో తన విలువేంటో చూపెట్టా -
డు. ఇలా తమ పాత్రలకు న్యాయం చేస్తూ బ్యాటిం -
గ్‌లో రోహిత్‌, పంత్‌, సూర్యకుమార్‌, హార్దిక్‌ బాధ్యా -
తాయుత ఇన్నింగ్స్‌లతో కదంతొక్కితే.. బుమ్రా, 
అర్ష్‌దీప్‌సింగ్‌, కుల్దీప్‌, అక్షర్‌ సమయోచితంగా 
వ్యవహరించారు.

మధురమీ మధురమీ 
వి'జయభేరి'వి'జయభేరి'

8	తెలంగాణ వ్యాప్తం గా 6 నుండి 12 
సంవత్సరాల వయస్సు గల 2100 మంది 
పిల్ల లు SIP ప్రాడి జీ 24 పోటీ పడ్డా రు

8	కొత్త  సాంకేతికతలకు గణితమే 
ఆధారం : శ్రీ మతి నివేదిత తోట, శివ 
గంగా గ్రూ ప్ ఆఫ్ స్కూల్స్ MD

8	నేడు టెక్నాలజీలో గణితం, గణితంలో 
సాంకేతికత ఉంది : శ్రీ మతి నివేదిత 
తోట

8	ప్రాడి జీ 24,  2000 మంది పిల్ల ల 
ఏకాగ్ర త స్థా యిలను పరీక్షిం చడం 
కోసం ఒక వినూత్న రౌన్డ్  పోటీ 
"ఏకాగ్ర త రౌండ్" పోటీని 
నిర్వహించింది. ఇందులో చాల పెద్ద  
సౌండ్ పెట్టి  ఆ సౌండ్ లో ఏకాగ్ర తను 
కోల్పోకుండా వారు లెక్కలు చేయాల్సి 
ఉంటుంది. చిన్నారులు, ఆడుతూ, 
పడుతూ, నృత్యం చేస్తూ  లెక్కలు 
చేయడం ఎంతో ఆసక్తి కర అంశం.  

- జయభేరి, హైదరాబాద్, జూన్ 30 : 
SIP రీజినల్ ప్రాడిజీ 2024 (మానసిక గణిత విశ్లే-
షణ) తెలంగాణ పోటీ ఆదివారం శంషాబాద్‌లోని 
క్లా సిక్ కన్వెన్షన్ త్రీలో జరిగింది. తెలంగాణ వ్యాప్తం-
గా 60 కేంద్రాల నుంచి 6 నుంచి 12 సంవత్సరాల 
వయస్సు గల 2100 మంది విద్యార్థు లు ప్రత్యేక 
పోటీలో పాల్గొ న్నారు. ఇది భారతదేశపు అతిపెద్ద 
నైపుణ్యాభివృద్ధి సంస్థ, SIP అకాడమీ ద్వారా నిర్వ-
హించబడింది, ఇది 23 రాష్ట్రా లు, భారతదేశంలో 
900 కేంద్రాలలో ఉనికిని కలిగి ఉంది. గత 21 
సంవత్సరాలలో 10 లక్షల మంది పిల్లలకు శిక్షణ -
నిచ్చింది. ఇది ప్రపంచవ్యాప్తంగా 12 దేశాలలో 
ప్రపంచ ఉనికిని కలిగి ఉంది. 
సిబి శేఖర్ - డైరెక్టర్ - SIP అకాడమీ ఇండియా 
ప్రై. నివేదిత తోట, శివ గంగా గ్రూప్ ఆఫ్ స్కూల్స్ 
MD, పాంచాలి దాస్‌గుప్తా-సాహు, బిర్లా  ఓపెన్ 
మైండ్స్ ఇంటర్నేషనల్ స్కూల్, LB నగర్‌లో ప్రి-
న్సిపాల్, ICFAI ఫౌండేషన్ ఫర్ హయ్యర్ ఎడ్యు -
కేషన్ ఇన్నోవేషన్ & ఎంటర్‌ప్రెన్యూర్‌షిప్ కౌన్సిల్ 
ఎగ్జిక్యూటివ్ డైరెక్టర్ సాయినాథ్ M, IFHE 
యొక్క IIC ప్రెసిడెంట్, IcfaiTech ప్రొఫెసర్, 
పోటీకి అతిథులుగా హాజరయ్యారు. 
ముఖ్య అతిథిగా విచ్చేసిన నివేదిత తోట విద్యార్థు -
లను ఉద్దేశించి మాట్లా డుతూ... ఇక్కడ మానవ 
కంప్యూటర్లు  పని చేస్తున్నాయని అన్నారు. భవిష్య-
త్తులో నంబర్లు  లేని ప్రపంచం లేదు. ఆర్టిఫిషియల్ 
ఇంటెలిజెన్స్, మెషిన్ లెర్నింగ్ లేదా క్వాంటం కం -

ప్యూటింగ్ ఏదైనా సరికొత్త టెక్నాలజీని తీసుకోండి, 
అన్నీ మ్యాథ్స్‌తో ప్రారంభమవుతాయి. గణితాన్ని 
అన్ని శాస్త్రా ల రాణిగా పరిగణిస్తారు. నేడు 
గణితంలో సాంకేతికత, సాంకేతికతలో గణితశా-
స్త్రం ఉంది. మీరంతా మ్యాథ్స్‌తో స్ట్ రాంగ్‌గా స్టా ర్ట్ చే-
స్తున్నారు. ఇది ప్రపంచాన్ని ఎదుర్కోవడానికి మీకు 
చాలా ఆత్మవిశ్వాసాన్ని ఇస్తుంది. మీరందరూ 
గణితాన్ని ఆస్వాదిస్తున్నట్లు న్నారు. మీరు పోటీలో 
పాల్గొ నడం చాలా సరదాగా అనిపించింది. మీరు 
ఒత్తిడి లేని పోటీని కలిగి ఉన్నారు. జాతీయ విద్యా 
విధానం కూడా అదే సూచిస్తోంది. మీరే మా 
భవిష్యత్తు.
గౌరవ అతిథి పాంచాలి దాస్‌గుప్తా-సాహు ప్రశ్న-
పత్రం బండిల్ రిబ్బన్‌ను విప్పి ఆవిష్కరించారు. 
మీరందరూ కూడికలు, తీసివేతలు, గుణకారాలు 
చేస్తున్న వేగాన్ని చూసి నేను ఆశ్చర్యపోయాను. 
భవిష్యత్తులో పోటీని ఎదుర్కొనే ఆత్మవిశ్వాసాన్ని 

పెంపొందించుకోవడానికి ఈ పోటీ పిల్లలకు ఒక 
అద్భుతమైన అవకాశం అన్నారు. ప్రాడిజీ అంటే 
అసాధారణ ప్రతిభ అని సీబీ శేఖర్ అన్నారు. 
మామూలుగా మన దగ్గర చాలా మంది ప్రాడిజీలు 
ఉంటారు, కానీ, ఇక్కడ అందరూ ప్రాడిజీలే. ఇది 
ప్రతిష్టా త్మకమైన పోటీలో పాల్గొ నడం ఆత్మవిశ్వా-
సాన్ని ఇస్తుంది. ఇతరులతో కాకుండా తనతో పోటీ 
స్ఫూర్తిని పెంపొందిస్తుంది. ఇది ఏకాగ్రతను కూడా 
అభివృద్ధి చేస్తుంది. ఇది సాధన యొక్క ముఖ్యమైన 
పాఠాన్ని బోధిస్తుంది. సాధన, అభ్యాసం, సాధన 
ఎవరినైనా పరిపూర్ణంగా చేస్తాయి. అపజయా-
లను ఎదుర్కోవడం కూడా నేర్పుతుంది. గెలుపు 
ఓటములు జీవితంలో భాగం. అదే స్ఫూర్తితో 
ఓడిపోయి గెలవాలని తల్లిదండ్రులు పిల్లలను 
ప్రోత్సహించాలి. తమ విస్తరణ గురించి సిబి 
శేఖర్ మాట్లా డుతూ.. రానున్న మూడేళ్లలో 900 
కేంద్రాల నుంచి 1500 కేంద్రాలను విస్తరించే ప్ర -

ణాళికలు   సిప్ అకాడమీ లక్ష్యంగా పెట్టుకుం దని 
చెప్పారు. పోటీ వ్యవధి 5 నిమిషాలు. పోటీని ప్రా-
రంభించడానికి ముందు, పిల్లలు పిల్లల మెదడు 
యొక్క సామర్థ్ యాన్ని పెంచడానికి బ్రెయిన్ జిమ్ 
వ్యాయామం చేయించారు నిర్వాహకులు.
ఇది మానవ కాలిక్యులేటర్లు  చర్య మరియు కాలి-
క్యులేటర్ల కంటే వేగంగా సంఖ్యలను లెక్కించే ఒక 
ప్రత్యేకమైన రకమైన పోటీ. పోటీలో విజువలైజేషన్ 
రౌండ్ ఉంది, ఇక్కడ పిల్లలు అబాకస్ ఉపయో -
గించకుండా విజువలైజేషన్ మరియు మెంటల్ 
లెక్కింపు ద్వారా గణితాన్ని చేశారు. ఏకాగ్రత 
రౌండ్‌తో పోటీ ముగిసింది, ఇక్కడ పిల్లలు 100-
డెసిబెల్ సంగీతం నేపథ్యంలో ప్లే చేయబడిన 
వాతావరణంలో గణితాన్ని చేయాల్సి ఉంటుంది. 
పిల్లలు కలవరపడకుండా లేదా పరధ్యానంలో 
పడకుండా పాడటం మరియు నృత్యం చేయడం 
ద్వారా లెక్కలు చేసారు. చాలా మంది పిల్లలు 
గణితాన్ని ఆస్వాదించడం మంచి పరిణామం. 
SIP అకాడమీ ఈ ఏకాగ్రత రౌండ్‌ని సంగీతంతో 
ఇటీవలే పరిచయం చేసింది, ఇది పిల్లలతో గొప్ప 
విజయాన్ని సాధించింది. ప్రపంచ స్థాయి  నైపు-
ణ్యాభివృద్ధి కార్యక్రమాలను నిర్వహిస్తున్న SIP 
అకాడమీ పిల్లల మానసిక సామర్థ్యంపై గణనీయ-
మైన ప్రభావాన్ని చూపుతోంది. ఇది రేజర్-పదునైన 
తెలివితేటలతో చైల్డ్  ప్రాడిజీలను రూపొందించడా-
నికి విస్తృతంగా ప్రసిద్ది చెందింది. ఇది 5 లిమ్కా 
బుక్ ఆఫ్ రికార్డ్‌లను కలిగి ఉంది.

మీరు పోటీలో పాల్గొ నడం సరదాగా ఉంది..మీరు పోటీలో పాల్గొ నడం సరదాగా ఉంది..  

మీరే మా భవిష ్యత్తు …మీరే మా భవిష ్యత్తు …

హాలీవుడ్‍లో అలా.. 
ఇండియాలో ఇలా...
8	షూటింగ్ సెట్‍ల విషయంలో హాలీవుడ్, భారత సినీ ఇండస్ట్రీ ల 

మధ్య తేడాను చెప్పారు మంచు లక్ష్ మి. సెట్స్‌లో అనవసరంగా 
చాలా మంది ఉంటున్నారని అన్నారు. మరిన్ని కామెంట్లు  
చేశారు.

తెలుగు నటి మంచు లక్ష్మి.. హాలీవుడ్ ద్వారానే తెరంగేట్రం చేశారు. ముందుగా 
మూడు ఇంగ్లిష్ చిత్రాల్లో  ఆమె నటించారు. ఆ తర్వాత ఇండియాకు వచ్చేసి 
తెలుగు, తమిళ సినిమాలు ఎక్కువగా చేస్తున్నారు. సినిమా షూటింగ్ సెట్స్ 
విషయంలో హాలీవుడ్, భారత సినీ ఇండస్ట్రీల మధ్య తేడాలు ఏంటో మంచు లక్ష్మి 
తాజాగా చెప్పారు. అలాగే, ఇండియాలో స్టా ర్ ఎంకరేజ్‍మెంట్ ఎక్కువగా 
ఉంటోందని అన్నారు.
ఇండియాలో సినిమా షూటింగ్ సెట్లలో చాలా మంది ఉంటారని మంచు లక్ష్మి 
చెప్పారు. హాలీవుడ్‍లో నటులు వారి కుర్చీలను వారే లాక్కుంటారని అన్నారు. 
ఇండియలో మాత్రం చాలా మంది వ్యక్తిగత అసిస్టెంట్లు  ఉంటారని అన్నారు. 
“ఇంత మంది ఎవరికి అవసరం అని నేను అనుకుంటాను. సెట్స్‌లో ఏమీ 
చేయని నలుగురి నుంచి ఐదుగురిని ప్రతీ యాక్టర్ వెంట తెచ్చుకుంటారు. 
హెయిర్ పర్సన్‍కు కూడా అసిస్టెంట్ ఉంటారు. ఏం జరుగుతోంది?” అని 
మంచు లక్ష్మి అన్నారు. ఒక్కో యాక్టర్‌కు మేకప్ ఆర్టిస్ట్, హెయిర్ స్టైలిస్ట్, స్పాట్ 
బాయ్స్ ఇలా ఉంటారని ఆమె ఇండియన్ ఎక్స్‌ప్రెస్‍తో చెప్పారు. హాలీవుడ్ 
షూటింగ్ సెట్లలో పరిమితంగానే మంది ఉంటారని అన్నారు.
తన తండ్రి మంచు మోహన్ బాబు ఇండస్ట్రీకి వచ్చిన కొత్తలో క్యారీ వ్యాన్లు  లేవని 
మంచు లక్ష్మి గుర్తు చేసుకున్నారు. “మాకు అప్పట్లో  క్యారవాన్ లేదు. పొదల 
కోసం చూసేవాళ్లం. ఇప్పుడు ఎక్కడైనా మన వద్ద అందమైన క్యారవాన్ 
ఉంటోంది. అయితే, సినిమా కోసం ఉన్న ప్యాషన్, ప్రేమ పట్ల హాలీవుడ్, 
ఇండియా మధ్య చాలా పోలికలు ఉన్నాయి. హాలీవుడ్‍లో ఆర్టిస్టు ను బట్టి కేరింగ్ 
ఉంటుంది” అని మంచు లక్ష్మి చెప్పారు.
దక్షిణాదిలో సీనియర్ యాక్టర్లకు గౌరవం ఎక్కువగా ఉంటుందని, హాలీవుడ్‍లో 
అలా ఉండదని చెప్పారు. “యాక్టర్స్ ఉన్న ఫ్యామిలీ నుంచి నేను వచ్చా. 
అమెరికన్ కంటే ఇండియన్ సెట్లలోనే నేను ఎక్కువగా ఉండేదాన్ని. ఎవరైనా 
పెద్ద యాక్టర్ వస్తే నేను లేచినిలబడితే అందరూ నవ్వేవారు (హాలీవుడ్‍లో). ఇక్కడ 
దక్షిణాదిలో ఓ సీనియర్ యాక్టర్ సెట్‍లోకి వస్తే.. మేం నిలబడి వారిని 
పలుకరిస్తుటాం. నేను అమెరికాలో ఎప్పుడైనా ఎలా చేస్తే.. ఇంకోసారి ఇలా చేస్తే 
నా రూమ్‍కే రానని చెప్పేవారు” అని మంచు లక్ష్మి వెల్లడించారు.
2008లో ది ఓడ్ అనే హాలీవుడ్ చిత్రంతో మంచు లక్ష్మి తెరంగేట్రం చేశారు. ఆ 
తర్వాత మరో రెండు హాలీవుడ్ చిత్రాల్లో  కనిపించారు. 2010లో ఝుమ్మంది 
నాదం చిత్రంతో టాలీవుడ్‍లోకి అడుగుపెట్టా రు. అనగనగా ఓ ధీరుడు మూవీలో 
నెగెటివ్ రోల్ చేశారు. ఆ తర్వాత కూడా వరుసగా చిత్రాల్లో  నటించారు. మోహన్ 
బాబు కూతురిగా ఇండస్ట్రీలోకి వచ్చిన మంచు లక్ష్మి కొంతకాలానికే సొంత 
గుర్తింపు తెచ్చుకున్నారు. ఎక్కువగా సపోర్టింగ్ పాత్రలే చేశారు మంచు లక్ష్మి. 
తమిళంలో కూడా కొన్ని చిత్రాల్లో  నటించారు. మాన్‍స్టర్ చిత్రంతో 2022లో 
మలయాళ ఇండస్ట్రీలోనూ అడుగుపెట్టా రు. మంచు లక్ష్మి కీలక పాత్ర పోషించిన 
యక్షిణి వెబ్ సిరీస్ జూన్ నెలలోనే డిస్నీ+ హాట్‍స్టా ర్ ఓటీటీలో స్ట్రీమింగ్‍కు 
వచ్చింది.

దానికి మించిన పాఠం 
మరొకటి ఉండదు 

రితికా సింగ్‌ అంటే  ‘గురు’  సినిమా గుర్తొ స్తుం ది. ఆమె హీరోయిన్‌ కాకముందు.. కరాటేలో బ్లా క్‌బెల్ట్‌. కిక్‌ బాక్సర్‌గా రాణించింది. కర్లీ హెయిర్‌ కథానాయిక... 
జిమ్‌ ఫొటోలతో, వీడియోలతో అలరిస్తుంటోం ది. రితికా సింగ్‌ పూర్తి పేరు రితికా మోహన్‌ సింగ్‌. తన ఇన్‌స్టా  పేజీకి 44 లక్షల మంది ఫాలోవర్లున్ నారు. తన సినిమా 
విశేషాలతో పాటు వ్యక్తిగత విషయాలను ఇన్‌స్టా లో షేర్‌ చేస్తుం ది రితికా. డ్యాన్సు వీడియోలు, మాస్కుతో పబ్లిక్‌లోకి వెళ్లి రైల్లో  ప్రయాణం చేయటం.. లాంటివి 
చేస్తుంటుం ది. ఎప్పుడూ ఎనర్జిటిక్‌గా ఉండటం.. చిన్నప్పటి నుంచే అలవడిందట.  ‘మేము ముంబైలోని అవుట్‌కట్స్‌లో ఉండేవాళ్లం. కాలేజీకి వెళ్లటానికి రెండు 
గంటల సమయం పట్టేది మెట్రోలో. ఎక్కువగా కాలేజీ క్లా సులో కూర్చోలేకపోయేదాన్ని. ఎందుకంటే కరాటేనే నా ప్రపంచం. మూడేళ్ల వయసులో కరాటే నేర్చుకోవటం 
ప్రారంభించా. మా నాన్న, తాతయ్యలు కరాటే, బాక్సింగ్‌ ఫీల్డ్‌నుంచి వచ్చారు. కాబట్టి నాకు అబ్బింది. మా అన్న కూడా మార్షల్‌ ఆర్ట్స్‌లో ఉన్నారు. ఉదయాన్నే 
లేవటం.. వ్యాయామం చేయటం చేసేదాన్ని. మా నాన్నే నాకు స్ఫూర్తి. ఇకపోతే కాలేజీ రోజుల్లో  స్పోర్ట్స్‌ నా మొదటి ప్రయారిటీ. నాకెవరూ స్నేహితులు కూడా ఉండే-
వాళ్లు కాదు. స్నేహితులు లేకపోవటం వల్ల బాధపడేదాన్ని. నేను చదువలను నెగ్లెట్‌ చేయలేదు. డిగ్రీ చదివా. చేసే పనిలో వందశాతం ఇవ్వాలి’ అని అనుకుండేదాన్ని. 
రితికా సింగ్‌ నెగటివ్‌గా ఆలోచించే వాళ్లకు దూరంగా ఉండేదట. ఎవరూ మనకు ఏమీ చెప్పరు. తప్పులనుంచే తెలుసుకోవాలి. జీవితానుభవాలకు మించిన పాఠాలు 
ఉండవంటూ చెబుతుంది. అప్పుడప్పుడూ.. మోడివేషన్‌ స్పీకర్‌గా తన జీవిత విశేషాలను విద్యార్థు లకు చెబుతుంటుందీమె. ‘బాక్సింగ్‌ చేస్తుం టే నటుడు మాధవన్‌గారు 
చూశారు. ఆయన రిఫరెన్స్‌తో ‘ఇరుదచుట్రు’ అనే బాక్సింగ్‌ నేపథ్యం కథలో నటించా. అనుకోకుండా సినిమాల్లో కి వచ్చాను’ అంటుంది రితికా సింగ్‌. ఈ తమిళ 
సినిమా తెలుగులో ‘గురు’ పేరుతో రీమేక్‌ అయింది. విజయ్‌ సేతుపతితో ఓ సినిమాలో నటించింది. ఆ తర్వాత లారెన్స్‌ ‘శివలింగ’, ‘నీవెవరు’, ‘ఓ మై కాదవులే’ చిత్రాల 
తర్వాత ‘ఇన్‌కార్‌’ అనే హిందీ చిత్రంలో నటించింది. ముంబైలో పుట్టి పెరిగిన రితికా దక్షిణాది సినిమాల్లో  అవకాశాలు వచ్చాయి. ప్రస్తు తం తమిళ స్టార్‌  రజనీకాంత్‌ 
‘వెట్టయాన్‌’ షూటింగ్‌లో ఉంది. ‘స్టోరీ  ఆఫ్‌ థింగ్స్‌’ వెబ్‌ సిరీస్ లో  గతేడాది నటించింది. మిక్స్‌డు కిక్‌ బాక్సింగ్‌లో పతకాలే కాకుండా.. తొలి చిత్రంతోనే ఉత్తమ నటిగా 
జాతీయ అవార్డు  అందుకుంది. ‘సినిమాల్లో  ఎంత బిజీగా ఉన్నా. నిద్ర, వేళకు తినటం మర్చిపోను. ఎందుకంటే ఫిట్‌గా ఉండాలంటే ప్రణాళిక ఉండాలి. ఎంత బిజీగా 
ఉన్నా కనీసం పదిహేను నిముషాలు వర్కవుట్స్‌ చేయందే కుదరదు’ అంటుంది రితికా సింగ్‌.

లక్ష్య సాధన కోసం
ఆది సాయికుమార్‌, అవికాగోర్‌ జంటగా నటిస్తున్న డివోషనల్‌ థ్రిల్లర్‌ ‘షణ్ముఖ’. షణ్ముగం సాప్పని 

దర్శకత్వం వహిస్తున్నారు. ఇటీవలే చిత్రీకరణ పూర్తయింది. ఆదివారం కథానాయిక అవికాగోర్‌ 

పుట్టినరోజుని పురస్కరించుకొని ఆమె లుక్‌ని రివీల్‌ చేస్తూ పోస్టర్‌ను విడుదల చేశారు. దర్శకుడు మా-

ట్లా డుతూ ‘ఇప్పటివరకు ఎవరూ టచ్‌ చేయని వినూత్న కథాంశమిది. గ్రాఫిక్స్‌ ప్రధానంగా విజువల్‌ 

వండర్‌లా ఉంటుంది. అవికాగోర్‌ సర అనే ధైర్యవంతురాలైన అమ్మాయి పాత్రలో కనిపిస్తుంది. ఆమె 

చేసే సాహసాలు స్ఫూర్తివంతంగా అనిపిస్తాయి. హీరోకు తోడుగా అతని లక్ష్యసాధనకు సహాయం చేసే 

అమ్మాయిగా కథాగమనంలో ఆమె పాత్ర కీలకంగా ఉంటుంది. ఆది సాయికుమార్‌ కెరీర్‌లో ఓ మైలు -

రాయిలా నిలిచే చిత్రమవుతుంది’ అన్నారు.

ఎవడి కోసం 
తగ్గా లంటున్న 
అల్లరి.. 
అల్లరి నరేష్‌ కథానాయకుడిగా నటిస్తున్న తాజా చిత్రం ‘బచ్చల -
మల్లి’. సుబ్బు మంగదేవి దర్శకుడు. హాస్య మూవీస్‌ పతాకంపై 
రాజేష్‌ దండా, బాలాజీ గుత్తా నిర్మిస్తున్నారు. అమృత అయ్యర్‌ 
కథానాయిక. సెప్టెంబర్‌లో ప్రేక్షకుల ముందుకురానుంది. 
ఆదివారం అల్లరి నరేష్‌ జన్మదినం సందర్భంగా ఫస్ట్‌గ్లింప్స్‌ 
విడుదల చేశారు. ఇందులో ఆయన పూర్తి మాస్‌ అవతారంలో 
కనిపించారు. యాక్షన్‌, ఎమోషనల్‌ కంటెంట్‌తో గ్లింప్స్‌ ఆకట్టు -
కుంది. ‘ఏయ్‌..ఎవడి కోసం తగ్గా లి. ఎందుకు తగ్గా లి..’ అంటూ 
అల్లరి నరేష్‌ చెప్పిన డైలాగ్‌ హైలైట్‌గా నిలిచింది. అల్లరి నరేష్‌ ఇం -
తవరకు ఈ తరహా మాస్‌ క్యారెక్టర్‌ చేయలేదని, ఆయన కెరీర్‌లో 
ప్రత్యేక చిత్రంగా నిలిచిపోతుందని మేకర్స్‌ తెలిపారు. ఈ చిత్రానికి 
కెమెరా: రిచర్డ్‌ ఎమ్‌ నాథన్‌, సంగీతం: విశాల్‌చంద్రశేఖర్‌, కథ, 
మాటలు, దర్శకత్వం: సుబ్బు మంగదేవి.
సితార ఎంటర్‌టైన్‌మెంట్స్‌ కొత్త  చిత్రం
అల్లరి నరేష్‌ హీరోగా ప్రముఖ నిర్మాణ సంస్థ సితార ఎంటర్‌టై -
న్‌మెంట్స్‌ కొత్త చిత్రాన్ని ప్రకటించింది. మోహర్‌తేజ్‌ దర్శకత్వం 
వహిస్తారు. ఆదివారం కాన్సెప్ట్‌ పోస్టర్‌ను విడుదల చేశారు. ‘మీరు 
అతని కంటి నుంచి తప్పించుకోలేరు’ అనే క్యాప్షన్‌తో పోస్టర్‌ 
ఆసక్తిని రేకెత్తిస్తున్నది. విభిన్నమైన పాయింట్‌తో ఈ చిత్రాన్ని తెరకె -
క్కించబోతున్నామని, అల్లరి నరేష్‌ పాత్ర వైవిధ్యంగా ఉంటుందని 
చిత్రబృందం పేర్కొంది. సితార ఎంటర్‌టైన్‌మెంట్స్‌, ఫార్చ్యూన్‌ 
ఫోర్‌ సినిమాస్‌ పతాకాలపై సూర్యదేవర నాగవంశీ, సాయిసౌజన్య 
ఈ చిత్రాన్ని నిర్మిస్తున్నారు. ఈ సినిమాకు సంబంధించిన మరిన్ని 
వివరాలు త్వరలో వెల్లడికానున్నాయి.




